
VAEGA A
TU’UTU’UGA MA AIAĪGĀ FA’ALEMĀLŌ
Polokalame Fesoasoani mo Fa’alavelave Fa’afuase’i mo Pisinisi Lāiti i Kent,
Ua Fa’atautaia E Le Craft3

TA’IALA E PEI ONA MO’OMIA I AIAĪGA O TULAFONO.
O ta’iala uma o tulafono ma vaega o fa’amatalaga o lo o mo’omia e le tulafono, e fia tu’uina i totonu o lenei Feagaiga, e tatau ona auiliili lelei uma mo le tu’uina i totonu o le feagaiga fa’aletulafono, auā le faitauina ma le fa’amalosia o lenei Feagaiga e pei lava na aofia ai i totonu. Ae afai ua sasi po o ua galo ona tu’uina i totonu nei aiaiga, po o ua sesē lona fa’atumuina, e tatau ona toe fa’asa’oina i tusitusiga, e fa’ailoa ai vaega ua sasi, po o ua sesē lona fa’atumuina i totonu o lenei Feagaiga.

ALAGĀTUPE FESOASOANI O LE (KORONA) CORONAVIRUS, VAEGA 5001 O LE TULAFONO A LE CARES (CARES ACT)
O alagātupe ua tu’uina atu i ā i latou ua fa’amanuiaina, ua iai nei i lalo o le vaega 601(a) o le Tulafono o le Saogālēmū (Social Security Act), e pei ona fa’aopopoina ai e le vaega 5001 o Tulafono o  le CARES (CARES Act).

O lē ua taliaina (Recipient), ua ia fa’amaonia le fa’aaogaina tatau o nei tupe i lalo o le Feagaiga ina ia fesoasoani e totogi ai:
1. Tupe fa’aalu aogā o le pisinisi ua a’afia ona o a’afiaga o le fa’ama’i o le Koviti-19 (COVID-19);
2. Tupe fa’aalu mai le vaitaimi o le amataga o Mati 1, 2020 i le fa’aiuga o Tesema 30, 2020.
O nei alagātupe E LĒ fa’atagaina i lalo o le Tulafono ona fa’aaogaina e faapotopotoga a le malo e fa’aatoa ai tupe fa’aalu i galuega fa’atino a le malo. E ui lava ina fa’atagaina ona fa’aaoga nei seleni i le tele o mea, e lē mafai lava ona fa’aaoga e faalapotopotoga a le malo e sui ai tupe maua a le malo. O nei alagātupe e fa’aaoga lava mo le atiina’eina o le pisinisi.

1. AGAVA’A O TUPE FA’AALU: E ono lava vaega ua agava’a ai tupe fa’aalu. O vaega nei e ono ma o latou vaega o fa’amatalaga:

a. Tupe Fa’aalu i Auaunaga Fa’aleSoifua Maloloina:
a. Tau o togafitiga mo le COVID-19 i maota gasegase (falema’i) mo tagata lautele, falema’i fa’apitoa, ma isi lava auaunaga faapena.
b. Tupe mo le fa’atinoina o falema’i-lē-tumau mo tagata lautele ma isi auaunaga e fa’afaigofie ai togafitiga o le COVID-19, e aofia ai fo’i tau mo le fausiaina o ia nofoaga.
c. Tau mo le auina atu o le auaunaga mo le siakiina o le COVID-19, e aofia ai le su’esu’eina o se vaifof mo lea fa’ama’i pepesi matuiā.
d. Tau o auaunaga faa-Soifua Maloloina, e aofia ai auala o femalaga’iga e feso’ota’i i le COVID-19.
e. Tau mo le fa’avaeina ma le fa’atinoina o auaunaga faa Soifua Maloloina i auala o feso’ota’iga mo puipuiga ma togafitiga mai le COVID-19.

b. Tupe Fa’aalu i le Soifua Manuia o Tagata Lautele e pei o:
a. Tau mo le fa’asalalauina ma le fa’amalosia o Tulafono ua pasia mai e le malo, Setete (State), teritori, pulega o nuu ma tagatanuu.
b. Tau mo le fa’atauina mai ma le tufatufaina atu o uta o mea e fa’aaoga mo le puipuiga ma le saogalemu, e aofia ai vailaau fa’amamā ma meafaigaluega mo le puipuiga o le Soifua Maloloina, mo le aufaigaluega o le Soifua Maloloina, o leoleo, tagata faigaluega a le Malo, o i latou o lo o tausia tagata matutua ma tamaiti, ma tagata e iai o latou mana’oga fa’apitoa ma i latou o lo o galulue mo le fa’aitiitia o le COVID-19.
c. Tupe fa’aalu mo le fa’amamāina o nofoaga faitele ma isi nofoaga mai i siama, f.t., Maota mo tagata matutua, e tali atu ai i a’afiaga ogaoga o le COVID-19.
d. Tau mo auala fa’atekonolosi e fesoasoani ai i ta’ita’i po o fa’apotopotoga o lo o gafa ma le tau fa’aitiitia o a’afiaga ogaoga o le COVID-19 i le soifua manuia o tagata lautele.
e. Tupe fa’aalu mo le soifua manuia o tagata lautele e tete’e atu ai i a’afiaga ogaoga le COVID-19
f. Tupe fa’aalu mo le fa’anofo va’ava’aia i se taimi lē tumau o sē ua masalomia i āuga o le COVID-19.

c. Tupe Fa’aalu mo Totogi o tagata faiagluega o lo o galulue mo le saogalemu ma le puipuiga o le Soifua manuia o tagata lautele, ma i latou o lo o tautua mo le fa’aitiitia ma galulue mo le tau foia o le COVID-19 ua aafia ai le atunuu.

d. Tupe fa’aalu i galuega mo le fa’afaigofieina o le tausiga o le soifua manuia o tagata lautele mai le COVID-19 e pei o:

a. Tau mo le fa’asoasoaina atu o meaai i aiga, e aofia ai, fa’ata’ita’iga, tagata matutua ma i latou e a’afia gofie i fa’ama’i, ina ia fa’aauauina ai le nonofo saogalemu mai i a’afiaga ogaoga o le COVID-19.
b. Tau mo le fa’afaigofieina o feso’otaiga tau i a’oa’oga, e aofia ai le fa’aleleia atili o auala  fa’atekonolosi e tali atu ai i le tapunia ai o aoga auā le fa’aeteetega mai le COVID-19.
c. Fa’alelei atili laina o feso’otaiga mo tagata faigaluega a le malo auā le fa’atinoina o a latou galuega mai o latou fale i le fa’aeteetega mai i a’afiaga ogaoga le COVID-19.
d. Fesoasoani i le totogiina o aso ma’i ma livi mo tagata faigaluega a le malo ina ia fa’amalosia ai le nofo saogalemu mai i a’afiaga o le COVID-19.
e. Tau mo le fa’atumauina o le mamā ma le saogalemu o falepuipui, e aofia ai le fa’amamā i vaila’au ma fa’amalosia le va 6-futu o le isi i le isi, ina ia fa’amalosia ai aiaiga mo le tete’e atu i a’afiaga ogaoga o le COVID-19.
f. Tupe fa’aalu e fesoasoani ai i nai tagata ua leai ni fale ma aiga e nonofo ai ina ia fa’aitiitia ai le pepesi ma a’afiaga o le COVID-19 ma ia tausisia ai le nofo saogalemu i taimi uma.

e. Tupe fa’agaga e lagolago ai i le tamāo’aiga ua a’afia ona o a’afiaga o le COVID-19 e pei o:
a. Tupe fa’aalu mo fa’atupega o pisinisi laiti e toe totogi ai le lusi o le pisinisi ona o le tapunia ai o le malo mai le fa’ama’i. [Mo lou silafia, o le vaega tonu lenei o lo o autū iai lenei fa’amoemoe]
b. Tupe e lagolago ai i totogi o tagata faigaluega o setete, teritori ma tagata nuu o le malo, o lo o galulue mo le fa’aitiitia ma le tali atu i a’afiaga o le COVID-19.
c. Totogiina o i latou ua a’afia o latou galuega ona o le tapunia ai o le malo mai i a’afiaga o le COVID-19, pe afai e lē toe totogiina e le malo e tusa ai ma aiaiga o le Tulafono a le CARES (CARES Act) po o se isi lava itu.

f. O isi tupe fa’aalu aogā e feso’ota’i i le COVID-19 ma ua agavaa foi i tu’utu’uga o alagātupe a le malo.

2. O TUPE FA’AALU NEI E LĒ AGAVA’A.

O tupe fa’aalu e lē fa’atagaina e aofia ai, ae lē fa’atapula’aina i:

a. Tupe fa’aalu e patino i le Medicaid.
b. O fa’aletonu o lo o totogiina e le Inisiua.
c. Totogi po o tupe fa’aalu i penefiti mo tagata faigaluega e lē o galulue mo le puipuiga ma le fa’aitiitia o a’afiaga ogaoga o le COVID-19.
d. Tupe e toe totogiina mai e polokalame a le mālo.
e. Tupe e toe totogi ai foa’i ma galuega fa’atino fuaina a tagata.
f. Ponesi mai galuega e ese mai i tupe maua mo fa’alavelave fa’afuase’i ma ova-taimi.
g. Totogi fa’amāvae.
h.  Tupe mai i fa’ai’uga o fa’amasinoga.
i. Tupe fa’aalu e le fa’atagaina i lalo o tu’utu’uga a le Health and Human Services o lo o fa’ailoa atu i le vaega o le a soso’o mai.

O lē ua mauain nei alagātupe, ua malamalama i le fa’aaogaina o tupe o lenei feagaiga ma ia tausisi i aiāiga o tulafono a le malo, i lalo o tu’utu’uga o tupe fa’aalu i alagātupe a le CRF e aofia ai ma le 2 C.F.R. §200 ua agava’a i nei aiāiga (e aofia fa’apitoa ai le 2 C.F.R. §200.303 i lalo o le vaega o puipuiga mai i faiga taufa’avalea, 2 C.F.R. §§200.330 e oo atu i le 200.332 e fa’atatau i le mata’itūina ma le fa’atautaiga o subrecipient, ma le Vaega i lalo o le Vaega F e fa’atatau i aiāiga fa’asu’etusi).



AUAUNAGA O LE SOIFUA MANUIA O TAGATA
Pe a talafeagai ai (e patino lea mo so’o se alagatupe ua fa’atupeina i Fesoasoani Tau-tupe mo le korona po o alagātupe o le soifua manuia o tagata lautele), o ē ua agava’a (e fa’asino lea “i le tagata ua taliaina”) ua usitaia Aiāiga o le Uniform Administrative Requirements, Cost Principles, ma Aiāiga Fa’asu’etusi mo taui o le HHS ua mae’a ona iloiloina i totonu o le Vaega 75 o le 45 CFR ma ua pāsia i a Tesema 26, 2014, Fa’amatalaga o Aiāiga ma Tulafono Fa’avae o Fesoasoani Tautupe o le HHS ma Feagaiga ua Sainia Fa’aletūlafono ua saunia i lalo.
FA’AOPOPOGA II I LE 45 CFR 75 – FEAGAIGA UA SAINIA FA’ALETŪLAFONO MO SUI MA FA’ALAPOTOPOTOGA TŪTO’ATASI I LALO O TAUI A LE MALO.
I le fa’aopopoga i isi aiāiga fa’aletūlafono e mo’omia mai e sui o le HHS po o sui ma fa’alapotopotoga tūto’atasi, o māliliega uma fa’aletūlafono ua faia e sui ma fa’alapotopotoga tūto’atasi i lalo o taui a le malo e tatau ona iai uma tulaga fa’aletulafono nei, pe a talafeagai ai.

O aiāga fa’aletūlafono nei e fa’aaoga foi:
Aiāiga Lautele o Tūlafono i totonu o Tūlafono Taufa’aofi ua Pāsia mo le Tausaga Fa’aletupe 2020
(PL 116-94, Tesema 20, 2019, 133 Stat 2534 – Vaega A, Ulutala V)
1. TOTOGI O FA’AULUULUGA
Ua malie le Recipient (le taliaina), e lē tatau ona fa’aaogaina nei alagātupe mo totogi o tagata ta’ito’atasi, e ala atu i fa’atupega po o galuega fa’aopopo, i le fua e sili atu i totogi o Fa’auluuluga Vaega II.

(Vaega 202)
2. LAGOLAGOSUA I FAIGA FA’AVAE O TULAFONO MO LA’AUMALOSI
Ua malie le Recipient (o lē na te taliaina), e lē fa’atagaina ona fa’aaoga uma po o se vaega fo’i o lenei alagātupe, i faiga e lagolago ai pe fa’alauiloa ai la’aumalosi.

(Vaega 210)

3. FAIGA FA’AALATUA
(a) O nei alagātupe ua totogi atu e ala i le maliega fa’aletūlafono, e lē tatau ona fa’aaogāina i faiga e ese mai ai i faiga masani ma aloaia o le fono aoao faitulafono ma le malo, mo fa’alauiloa po o fa’asalalauga taufa’asesē, mo le gaosia, tufatufaina atu po o le fa’aaogāina o so’o se meafaigaluega, o pepa o fa’amatalaga, o tama’i tusi, o lomiga, o feso’ota’iga fa’aonapōnei, leitiō, televise, o ata pu’e fa’asalalau o a’oa’oga ua faia e lagolago ai pe fa’alēaogāina ai le fa’agaioina o se tulafono i luma o le Fono Aoao Faitulafono po o so’o se fono faitulafono o Setete po o le vaifanua, o tino o le  fono aoao faitulafono, vagana ai o ni fa’asalalauga lava a le Fono Aoao Faitulafono, po o ua faia e lagolago ai pe fa’alēaogāina ai se tulafono taufa’aofi, o gaioiga tau pūlega, po o tulafono ua tu’uina atu e le vaega faitulafono a se Setete po o le vaifanua, vagana ai, o ni a’oa’oga lava mo le vaega faitulafono o Setete po o le vaifanua.

(b) O lē ua talia nei alagātupe mai le maliega fa’aletulafono ua ioeina na te lē tatau ona fa’aaogaina mo totogi o tagata faigaluega po o tupe fa’aalu i fesoasoani po o i latou ua i lalo o konekarate, po o sui so’oupu mo le konekarate, i ni gaioiga ua faia e fa’atatau i le suiga o le fa’amalosia o tulafono, mo tupe fa’atatau, o tulafono fa’atonutonu, o gaioiga tau-pulega po o tulafono taufa’aofi po o lo’o tālia se fa’ai’uga i luma o le Fono Aoao Faitulafono o le malo po o le vaifanua, e ese mai ai faiga fa’avae a Fono Aoao Faitulafono ma le malo po o le auai ai o sui so’oupu po o ofisa o le malo, vaifanua ma lotoifale i le faiga fa’avae ma fa’asologa o tulafono a le malo.

(c) O tapu ua tā’ua i faafuaiupu (a) ma le (b) e aofia ai so o se tulaga e lagolago ai pe fa’alauiloa ai ni talosaga ua faia, po’o lo o fa’atali le i’uga po o le lumana’i mo le si’isi’i ai o lafoga a le malo, po o ni aiāiga ma tapu ua fuafuaina, pe o lo o tolopōina po o se taimi oi luma i oloa fa’atauina fa’aletulafono, e aofia ai lona fa’atauina ma le maketiina, e aofia ai foi ae lē fa’atapula’aina i le lagolago ma le fa’alauiloaina o la’aumalosi fa’aletulafono.

(Vaega 503)

4. Fa’amutaina/Fa’afanoina o se to.
(a) Ua ioeina e lē ua mauaina nei alagātupe e ala i le maliega fa’aletulafono, ma alagātupe uma mai i fa’aputugātupe tausi mavaega ua totogi atu e ala i lenei feagaiga fa’aletulafono, e lē tatau ona fa’aaluina nei seleni mo le fa’afanoina o se to.

(b) Ua ioeina e lē ua taliaina (Recipient), e lē fa’atagaina ona fa’aaluina nei seleni i fa’amanuiaga mai i inisiua o le soifua maloloina e aofia ai vaega mo le fa’afanoina o to.

(c) O le fa’aupuga “fa’amanuiaga mai i inisiua o le soifua maloloina” o lona uiga o auaunaga uma ua totogiina ma fa’atupeina e le inisiua o le soifua maloloina po o fa’alapotopotoga e tusa ai ma le feagaiga fa’aletulafono po o isi maliliega.

(Vaega 506)
5. FA’ATAPULA’AINA O FA’APUTUGĀTUPE MO LE FA’AFANOINA O SE TO.
(a) O tapula’a ua fa’amautūina i le vaega muamua e lē fa’aaogaina i le fa’afanoina o se to pe afai:-
(1) O se to na maua mai i ni feusua’iga fa’amalosi po o le mata’ifale; 
(2) O ni fa’afitauli tau-le-soifua maloloina ua lamatia ai le soifua o le tina ma’itaga e māfua mai i āuga o lana to ma ua fa’amaonia e foma’i ua mana’omia ona fa’amuta le to ina ia lavea’i ai le ola o le tina.

(b) E leai ni fa’amatalaga i le vaega muamua o taofia ai tupe fa’aalu e le malo, o fa’apotopotoga po o fa’alapotopotoga tutoa’tasi, o tagata tuma’oti a le malo, vaifanua, po o fa’aputugātupe tuma’oti (e ese mai i saofaga a le malo ma fa’apotopotoga i fa’aputugātupe a le Medicaid).

(c) E lē o tā’ua i le vaega muamua ni fa’amatalaga e tapula’a ai le le ofoina atu o fesoasoani mai i inisiua o le soifua maloloina mo le totogiina o le fa’afanoina o to po o alagātupe mai le malo po o fa’apotopotoga (e ese mai i saofaga a le malo ma fa’apotopotoga i le Medicaid)

(d) (1) Ua iai fo’i le maliliega e lē mafai ai ona iai se fa’amoemoega e taufa’aleaga ai faiga fa’avae o fa’alapotopotoga o le soifua maloloina mo le lē totogiina pe fa’atagaina ai le fa’afanoina o to.
(2) O “Fa’alapotopotoga o le Soifua Maloloina” e aofia ai foma’i ma tausi soifua ma isi tagata faigaluega fa’apitoa mo le soifua maloloina, o falema’i, o fa’alapotopotoga lagolago, o inisiua o le soifua maloloina po o isi lava mea e patino i le soifua maloloina.
(Vaega 507)
6. SU’ESU’EGA O LE AFUAGA O TAGATA (EMBRYO)
(a) Ua iai le maliliega i lalo o le tulafono o nei alagātupe e lē fa’atagaina ona fa’aaoga mo:-
(1) Le fausaga ma le su’esu’eina o afuaga o tagata (embryo)
(2) Su’esu’ega e ono fa’atama’ia ai afuaga o tagata po o le faia o su’eus’ega ma le mautinoa e ono sili atu ni a’afiaga nai lo le fa’atapula’a mo su’esu’ega o pepe e le’i fananau mai i lalo o aiāiga fa’aletulafono 45 CFR 46.204(b) ma le vaega 498(b) o tulafono o le Auaunaga mo le Soifua Manuia o Tagata Lautele (Public Health Service Act) (42 U.S.C. 289g(b)).

(b) Mo le auga ma le fa’amoemoe o lenei vaega, e puipuia ai afuaga o tagata (embryos) ma soo se meaola lava e lē o puipuia i lalo o le tulafono vaega 45 CFR 46 e āfua mai i a Tesema 20, 2019, e maua mai i su’esu’ega fa’asaienetisi i sua ola o tagata soifua.
(Vaega 508)

7. FA’ALAUILOA MO LE FA’ATŪLAFONOINA O LE FA’AAOGAINA O FUALA’AU MA VAILA’AU FA’ASĀINA
(a) Ua iai le maliega o lē ua taliaina (Recipient), e lē tatau ona fa’aaogaina nei tupe i fa’alauiloa pe lagolagoina ai le fa’atulafonoina o le fa’aaogaina o fuala’au ma vaila’au fa’asāina ua aofia i le Schedule I o le Schedules of Controlled Substances sa fa’avaeina e le Vaega 202 o le Tulafono (Controlled Substances Act) vaganā ai faiga fa’avae aloa’ia a le malo.

(b) O tapula’a i le vaega (a) e mafai na toe fetu’una’i pe afai ua iai ni fa’amaumauga mautū mo le fa’aaogaina o nei fuala’au ma vaila’au fa’asāina mo togafitiga ma su’eus’ega fa’alesoifua maloloina.

(Vaega 509)

8. FAIGA TAUFA’ASESĒ
E lē fa’atagaina i le maliega fa’aletulafono le fa’aaogaina o nei fesoasoani i faiga taufa’asesē ma le taufa’avalea.

(Vaega 515(b))

9. FA’ASALALAUINA O ATA MA LOMIGA O FEUSUA’IGA
(a) E lē fa’atagaina i le feagaiga fa’aletulafono ona fa’aaogaina nei alagatupe mo le fa’avaeina o ni feso’ota’iga fa’akomipiuta (computer network) e fa’asoa ai pe fa’asalalau ai ata o feusua’iga.
 
(b) E lē o aofia ai i le vaega (a) le fa’aaogaina o nei alagatupe mo sa’iliga ma su’esu’ega fa’aletulafono o soligātulafono ma moliaga e fa’atatau i nei mataupu.

(Vaega 520)

10. ACORN ma ana PĀ’AGA ma ona LĀLĀ
E lē fa’atagaina i le feagaiga fa’aletulafono ona tu’uina atu nei alagātupe mo le Association of Community Organizations for Reform Now (ACORN) po o sesi lava o ana pā’aga ma ona lālā.

(Vaega 521)

11. FA’AAOGAINA LĒ TATAU O TUI/NILA
E lē fa’atagaina i lalo o le maliega fa’aletulafono le fa’aogaina o nei alagatupe e fa’atauina mai ai nila ma tui mo le fa’aaogaina fa’asolitulafono i vailaau fa’asāina. O nei tapula’a e lē aofia ai le fa’aaogaina tatau mo vaega tāua o le polokalame a le malo ma le soifua maloloina, i se feutagaiga ma le vaega a le Centers for Disease Control and Prevention e fuafuaina ai se tulaga pagātia ua a’afia ai le malo ona o le pepesi tele o le fa’ama’i ate (Hepatitis) po o le HIV e māfua mai i le fa’aaogaina fa’asolitulafono o tui mo vailaau fa’asāina.

(Vaega 527)

GOVERNMENT-WIDE GENERAL PROVISIONS.
(PL 116-93, Tesema 20, 2019, 133 Stat 2317 – Division C, Title VII)

12. FAIGA FA’AITŪ’AU
E lē fa’atagaina i lalo o le feagaiga fa’aletulafono ona fa’aaogaina nei alagātupe mo fa’asalalauga fa’aitū’au i totonu o Setete o Amerika seia vagana ai ua tu’uina mai se fa’atagana e le Malo.

(Vaega 718)

13. TULAFONO MO TULAGA FA’ALILOLILO (PRIVACY ACT)
E lē fa’atagaina i lalo o le feagaiga fa’aletulafono le fa’aaogaina o nei alagātupe e faia ai tulaga e solia ai aiāiga o tulafono i le vaega 552a o le ulutala 5, United States Code (po o le Privacy Act ua lauiloa ai), ma tulafono fa’atonutonu.

(Vaega 732)

14. FEAGAIGA/MALIEGA FA’ALILOLILO (CONFIDENTIALITY AGREEMENTS)
(a) Ua iai le maliega fa’aletulafono e lē mafai ai ona mana’omia ni tagata faigaluega po’o sui fa’akonekarate o lo o latou saili e ripoti ni faiga taufa’asesē, ma sauāina, e sainia nei feagaiga fa’alilolilo auā a leai nei tapula’a o le a mafai e nei tagata faigaluega ona faia ni ripoti fa’aletulafono taufa’asesē i ofisa su’esu’e.
(b) O le fa’atapula’aina i soavaega (a) e lē tatau ona āiāia agava’a e mana’omiaina i lalo o le Standard Form 312, Pepa Resitala (Form) 4414, po o nisi lava pepa resitala ua tu’iuina mai e le matāgaluega a le Mālō po o ofisa e puipuia fa’amatalaga fa’alilolilo.

(Vaega 742)

15. FEAGAIGA MO LE PUIPUIGA O FA’AMATALAGA FA’ALILOLILO (NONDISCLOSURE AGREEMENTS)
O nei ta’iala fa’aletulafono e ōgatasi ma e lē suitulaga pe fete’ena’i, ae a leai, o le a avea lea ma auala e ono suia ai fa’avae fa’aletūlafono o matāfaioi, aiā tatau po’o noataga a tagata faigaluega e faia i tūlafono o lo o i ai nei po’o Poloa’iga fa’atonu  e iai le feso’ota’iga ma (1) fa’amatalaga fa’alilolilo, (2) feso’ota’iga ma le Maota (Congress), (3) o le faia o ni ripoti i se Ofisa Sili (Inspector General) i faiga soligātulafono, o le lē fa’aaogaina tatau o tupe, fa’aaoga sesē le tofi, po o ni tulaga e ono a’afia ai le soifua manuia ma le saogalemū o tagata lautele, po o (4) puipuiga o tagata e fa’ailoaina faiga fa’asolitūlafono. O fa’amatalaga, aiāiga, noataga, aiā tatau, fa’asalaga ma matāfaioi ua faia fa’aletulafono ua tu’ufa’atasia ma fa’atonutonu i lalo o lenei feagaiga.
(Vaega 743)

16. NOFO‘AITĀLAFU I LĀFOGA A LE MALO
Ua ioeina e lē na te taliaina fa’atupega le lē nofoaitālafu pe ua mae’a fo’i ona soālaupule ma sui so’oupu o le mālō e fōia ai nei fa’afītāuli tau lāfoga a le Mālō. 
Ua ioeina e lē na te taliaina fa’atupega le leai o se feagaiga ua sainia fa’aletulafono ma so’o se fa’alapotopotoga o lo o nofo’aitālafu i lāfoga a le Mālō, se’i vaganā ai ua ma’ea ona soālaupule ma sui so’oupu o le malo e fōia ai nei fa’afītāuli.
(Vaega 744)

17. O SOLIGĀTULAFONO UA FA’ATAPULA’AINA
Ua ioeina e lē na te taliaina fa’atupega lona lē auai ai i ni soligātulafono i totonu o le 24 masina talu ai, vaganā ai ua mae’a ona soālaupule ma sui so’o’upu o le malo e fō’ia ai nei fa’afītāuli.
Ua ioeina fo’i e lē na te taliaina fa’atupega lona lē auai ai i ni maliliega ma i latou o iai ni soligātulafono se’ia vaganā ai ua mae’a ona soālaupule ma sui so’o’upu o le mālō e fō’ia ai nei fa’afītāuli.

(Vaega 745)



O ISI TA’IALA TALAFEAGAI.

18. CHIMPANZEES
Ua ioeina e lē na te taliaina fa’atupega e lē fa’atagaina i le maliliega fa’aletulafono ona fa’aaogaina nei tupe mo polōketi (project) e aofia ai le pu’eina ma le fa’atauina o nei meaola/manu (chimpanzees) mai i le vaomatua.

(42 U.S.C. 289d note)

O Isi Ta’iala Fa’aletūlafono

19. FĒFA’ATAUA’IGA O TAGATA
O lenei feagaiga fa’aletulafono e fa’aautū tonu i aiāiga o le Vaega 106 (g) o le tūlafono Trafficking Victims Protection Act of 2000, e pei ona toe teuteuina i le (22 U.S.C. 7104)
(a) O ē ua taliaina nei fa’atupega ma latou tagata faigaluega, fa’apea fo’i i so’o se sui fa’akonekarate ma latou tagata faigaluega e le tatau ona:
	
(1) A’afia i ni pisinisi mo fefa’ataua’iga o tagata i le vaitaimi na amata fa’atinoina ai lenei feagaiga fa’aletulafono.
(2) Faia o ni pisinisi tau i feusua’iga i le vaitaimi na amata fa’atinoina ai lenei feagaiga fa’aletulafono.
(3) Fa’apologaina/Fa’amalosia o tagata faigaluega i le fa’atinoga o lenei feagaiga fa’aletulafono.

(b) O le solia o ta’iala ma aiāiga fa’alētulafono ua aofia i le parakalafa (a) e aofia ai:

(1) Soligātulafono ua faia e lē ua mauaina fa’atupega, po o

(2) Soligātulafono ua faia e tagata faigaluega a lē na te taliaina fa’atupega po o sui o konekarate e ala i amioga e:
i. Iai le feso’ota’iga i le fa’atinoga o lenei maliega fa’aletulafono; po o
ii. Tu’uā’iga fa’asaga i lē ua taliaina fa’atupega po o sui faigaluega i le fa’aaogaina o fua fa’atapula’a ma tulafono e puipuia aiā tatau o tagata e faia ai ni tu’ua’iga i fa’alapotopotoga o lo o ua aofia i totonu o le 2 CFR vaega 180, “OMB Guidelines to Agencies on Governmentwide Debarment and Suspension (Nonprocurement)," e pei ona fa’atinoina e matou sui so’o’upu i lalo o le 2 CFR vaega 376.

(c) O lē na te taliaina fa’atupega e tatau ona vave fa’ailoa atu i le Craft3 ni gaioiga po o ni fa’amatalaga e ono solia ai aiāiga i le parakalafa (a)

(d) Fa’amālamalamaga. O le auga ma le autū o lenei Feagaiga Fa’aletūlafono:

(1) “Tagata Faigaluega”o lona uiga:
i. O se tagata ua e fa’afaigaluegaina i le fa’atinoina o se pōlōketi po o polokalame i lalo o nei fesoasoani; po o
ii. Se isi tagata o galue i le fa’atinoina o pōlōketi  po o polokalame i lalo o nei fesoasoani e aofia ai, ae e lē fa’atapula’a ai, se tagata ua ofoina atu lona tautua ae lē totogiina po o se tasi ua tu’uina atu e lana galuega e fesoasoani i le fa’atinoina o lenei fa’amoemoe.

(2) “Fa’apologa” o lona uiga o galuega maua i se tasi o metotia nei: le fa’afaigaluegaina o se tagata e ala i faiga fa’asauā, auala taufa’asesē, ma le taufa’afefe i le fa’amoemoega e fa’atino ai ni galuega lē talafeagai po o le fa’apologa.

(3) “Fefa’ataua’iga o tagata i tūlaga ōgaōga”, “commercial sex act”, ma le “taufa’afefe” ua fa’amatalaina i le vaega 103 o le TVPA, e pei ona toe teuteuina (22 U.S.C. 7102).

(Vaega 106 (g) o le tulafono Trafficking Victims Protection Act of 2000, ua teuteuina (22 U.S.C. 7104))

20. PUIPUIGA FA’ALĒTULAFONO O TAGATA E FA’AILOAINA SE SOLITŪLAFONO (WHISTLEBLOWER PROTECTIONS)
Ia silafia e lē ua talia fa’atupega vaega o tūlafono 48 CFR vaega 3.908, vaega fa’atino 828, fa’aulutalaina “Pilot Program for Enhancement of Recipient Employee Whistleblower protections,” o le tūlafono National Defense Authorization Act (NDDA) mo le Tausaga Fa’aletupe (Fiscal Year) 2013 (Pub. L. 112-239, enacted January 2, 2013) e aofia i totonu o lenei Feagaiga.


21. HUMAN SUBJECTS PROTECTIONS
Afai ae fa’apea e iai ni gaioiga i lalo o lenei Feagaiga e aofia ai su’esu’ega o tagata soifua i ni galuega su’esu’e, e tatau i lē na te taliaina fa’atupega ona mautinoa le saunia ma le ūia o aiāiga uma o tulafono a le HHS/OASH Office of Human Research Protection (OHRP) a’o le’i fa’atinoina nei su’esu’ega. O nei pepa o fa’amaoniga e fa’ao’o atu i le OHRP e pei ona iai i aiāiga o tūlafono.

22. FAIGA TAUFA’ASESĒ (FRAUD), SAUAGA (ABUSE) MA FA’AAOGA SESĒ O PUNA’OA (WASTE)
Ua talia nei e le HHS Inspector General le tu’uina mai o fesoasoani ma fa’aseā e fa’atatau i faiga taufa’asesē, o sauaga ma le fa’aogāina sesē o puna’oa mai i so o se isi lava i le Department of Health and Human Service’s programs.


FEMA PUBLIC ASSISTANCE (pa) CONTRACTS TO USE FEDERAL FUNDS – ADDITIONAL CLAUSES
2 C.F.R. § 200.326; 2 C.F.R. Part 200, Appendix II
O i latou ua taliaina nei alagātupe ia fa’amaoni i tūlafono ma tūlafono fa’atonutonu e talafeagai i fa’aputugātupe a le FEMA, e aofia ai, ae lē fa’atapula’aina i le fa’atinoga o Feagaiga ua mae’a ona fa’ata’atia i totonu o le Title 2 of the Code of Federal Regulations, Part 200 (“2 CFR 200”), including Appendix II to such Part (“Appendix II”).
I se fa’aopoopoga, ua ioeina e Pātī mea nei:
1. E iai le pule faitalia o le vaega Craft3 e fa’atino ai tūlaga o tulafono e fa’amalosia ai le tausisia e i latou ua taliaina nei fesoasoani, i aiāiga ma tu’utu’uga o lenei Feagaiga, vaganā ai aiaīga ua manino i totonu o lenei Feagaiga.

2. E mafai e Craft3 ona faʻamutaina lenei Feagaiga/Maliega ona o ni māfuaʻaga poʻo se tūlaga talafeagai, e tusa ai ma taualumaga ua faʻataʻatia i totonu o lenei Maliega.

3. Tausisia o tulafono i lalo o le Davis-Bacon Act (e patino tonu mo konekarate fausaga (construction contracts) e sili atu i le $2,000 pe a mo’omia mai e le Federal Program Legislation) ma Copeland Anti-Kickback Act (e talafeagai i so o se pisinisi o fausaga (constructions) po o le repair contracts)

a. Ia tausisia e i latou ua taliaina nei fesoasoani aiāiga o 18 U.S.C. §874, 40 U.S.C. § 3145, ma tu’utu’uga o le 29 CFR Part 3, ua tu’ufa’atasia e ala i fa’amaumauga o lenei Maliega.
b.	vaega o le konekarate. E tatau i lē ua sainia le konekarate ona tu’uina mai fa’amaumauga o ana sui konekarate i totonu o le feagaiga faa’letulafono ua sainia ma isi vaega o tulafono e pei ona mo’omia ai e le FEMA, fa’apea fo’i aiāiga o tulafono e mo’omia ai ona tu’uina atu e ia sui fa’akonekarate, fa’amaumauga oi luga i le feagaiga ma a latou pā’aga (lower tier subcontractors). O le matāfaioi o le e ona le konekarate autū ona mata’itūina nei vaega ma ia mautinoa le tausisi iai o ana sui fa’akonekarate.

c. Solia. O le solia ai o aiāiga/vaega o tulafono (clause) o le konekarate oi luga, o le a fa’amuta ai ma fa’alēaogaina ai le konekarate ma o le a fa’asalaina ai le ua sainia le konekarate ma sui fa’akonekarate e pei ona aiaia i tulafono 29 CFR §5.12.

4.	AVANOA TUTUSA MO TAGATA FAIGALUEGA  - 2 C.F.R. Part 200, Appendix II(C); 41 C.F.R. § 60- 1.4(b)
Mo le fa’atinoga o lenei Feagaiga fa’aletulafono, ua iai le maliega a lē ua taliaina nei fesoasoani e:
a. Leai se fa’aitū’au o ana fa’ai’uga i tagata faigaluega po o ē o talosaga mo ni galuega ona o lanu, o tapua’iga, o itūpā, po o atunu’u na aumai ai. Ia mautinoa ua fa’afaigaluega i latou na talosaga atu mo ni galuega ma ia tutusa tagata faigaluega uma i lana va’ai. O na faiga uma e tatau ona faia, pe e lē fa’atapula’aina i mea nei e soso’o mai:

Ua toe fa’aleleia galuega, ave’esea le tulaga maualuga sa iai, liliu mai i se isi vaega; sa’iliga o tagata faigaluega pe fa’asalaluina o avanoa faigaluega; fa’amuta le auaunaga mai i le galuega, fetu’una’iga o totogi ma taui; filifiliga mo a’oa’oga, e aofia ai i latou e leai ni agava’a. Ia fa’aaoga nofoaga lauiloa e fai ai fa’asalalauga ina ia faigofie ai i tagata talosaga ma tagata faigaluega ona talosaga mo galuega, o nei fa’asalalauga ia aofia ai faiga tutusa ma ta’iala o le lē fa’ailoga tagata.

b. Tu’uina atu talosaga poʻo ni faʻasalalauga mo tagata faigaluega, o le a faʻailoa ai, o tagata agavaa uma lava o loʻo talosaga, o le a aofia uma i le iloiloga mo le galuega e aunoa ma se fa’atatau i le lanu, tapuaiga, itupa, po o atunuʻu na aumai ai.

c. O le a lē fa’ate’aina po o se isi lava faiga fa’ailoga tagata i so o se tagata faigaluega po o tagata talosaga mo galuega ona ua fesiligia, fa’atalanoaina pe fa’ailoaina le taui o tagata faigaluega ma tagata talosaga. O nei aiāiga fa’aletulafono e lē aofia ai tagata faigaluega ma tagata talosaga, o lo o galulue i le vaega o totogi ma taui a tagata faigaluega ua latou fa’ailoaina atu taui o tagata faigaluega i isi tagata faigaluega po o tagata talosaga e lē o iai ni avanoa e maua ai nei fa’amatalaga. Se’i vaganā ai o nei fa’ailoaina o fa’amatalaga e tali atu ai i se faitioga aloa’ia, po o le fa’aauauina o se su’esu’ega, e aofia ai ma le su’esu’ega a le tagata e ona le galuega po o ua ōgatasi ma le tiute faaletulafono.

d. O le a tu’uina atu e lē ua taliaina nei fesoasoani, pepa o fa’amatalaga (Collective Bargaining Agreement) po o lona malamalamaga i le Iuni o tagata faigaluega (Labor Union) po o sui o tagata faigaluega (Representative of Workers) e fa’ailoa atu ai aiāiga i lalo o lenei feagaiga ma ia fa’apipi’iina ni kopi (copies) o nei fa’amaumauga i nofoaga ua lauiloa i tagata faigaluega ma tagata talosaga mo galuega.

e. [bookmark: _Hlk48066072]Ia usita’ia uma tu’utu’uga ma aiāiga o le Executive Order 11246 of September 24, 1965, ma tulafono, o tulafono fa’atonutonu, ma poloa’iga talafeagai o le Secretary of Labor.

f. E tu’uina atu uma e lē ua taliaina nei fesoasoani ni pepa o fa’amatalaga ma ripoti e manaomia e le Executive Order 11246 of September 24, 1965, ma tulafono, o tulafono fa’atonutonu, ma poloa’iga a le Secretary of Labor, ma fa’atagaina ai fa’aletulafono ona su’esu’e i ana tusi, o fa’amaumauga, o ana teugātupe e le ofisa fa’afoeina ma le Secretary of Labor mo faʻamoemoe e suʻesuʻeina ia mautinoa le tausisia o ia tulafono, aiaiga, ma poloa’iga.

g. Pe afai ua lē tausisia ma usita’ia e i latou ua maua nei fesoasoani, nei aiāiga, o tulafono fa’atonutonu ma poloa’iga fa’aletulafono, o le a fa’aleaogāina, fa’amutaina pe taofia mo se taimi lē tumau nisi o vaega o le Feagaiga po o le Feagaiga atoa. O le a le mafai fo’i ona toe talosaga i isi lava fesoasoani a le malo e pei ona iai i le Executive Order 11246 of September 24, 1965, ma o isi tuʻutuʻuga e mafai ona toe fetu’una’i pe foia i talosaga e pei ona aiaia ai i totonu i le Executive Order 11246 of September 24, 1965, po o tulafono, o tulafono fa’atonutonu, po o poloa’iga mai le Secretary of Labor pe tu’uina mai fo’i e le tulafono.

h. O le a vave saunia e lē talia (Recipient), se vaega o fa’amatalaga ua muamua o le parakalafa (1) ma aiāiga i parakalafa (1) e o’o i le (8) i sui o konokarate (subcontract) ta’itasi po o maliega i fefa’ataua’iga (purchase order) se’ia vagana ua tu’u aloa’ia mai se fa’atagana e le Tulafono, tulafono fa’atonutonu, po o poloa’iga a le Secretary of Labor e tu’uina atu e tusa ai ma aiāiga i vaega 204 o le Executive Order 11246 ia Setema 24, 1965, o na aiāiga o le a noatia ai sui o konekarate (subcontractor) po o oloa fa’atauina atu (vendors). Ia faia uma e lē ona le konekarate nei gaioiga e usita’ia ai nei vaega o konekarate ma fefa’ataua’iga ae le’i fa’amalosia i lalo o le tulafono, e aofia ai fa’asalaga mo le lē tausisia o aiāiga. 
Ae a fa’apea, ua iai ni tulaga e a’afia ai le Ricipient (lē talia), pe ua taufa’amata’u i ni tagi fa’asaga i a te ia ma le tagata o le vaega konekarate po o lē na te fa’atauina atu oloa ua māfua mai i fa’ai’uga a le Pulega e Fa’atautaia tulafono (Administrative Agency), e mafai ona faia se talosaga a lē ona le konekarate i le United States e faia ai se fa’atatau i nei tagi e puipuia ai aiā o le malo.
Ua iai fo’i le maliega a le Ricipient (le talia) o le a tausisi lava i tulafono o avanoa tutusa i fa’atinoga o lana pisinisi/galuega pe a auai i galuega a le malo. A fa’apea o le tagata talosaga ua auai e mai le malo (State or Local Government), e lē aofia i latou i nei tulafono o avanoa tutusa  e pei ona tā’ua i luga, pe afai e lē o auai i galuega ua sainia fa’akonekarate.
Ua malie foi le Recipient (lē talia) o le a fesoasoani ma galulue fa’atasi ma le Administering Agency ma le Secretary of Labor e fa’amaonia le tausisia e konekarate ma sui konekarate o avanoa tutusa, o tulafono, tulafono fa’atonutonu, ma poloa’iga talafeagai mai le Secretary of Labor, ina ia fa’amalieina ai le Administering Agency ma le Secretay of Labor i fa’amatalaga na latou mo’omia mo le mata’itūina o ia aiāiga, ma ono fesoasoani ai i le vaega a le Administering Agency e ave’esea ai se tapu sa fa’atinoina i le amataga.
Ua iai fo’i se maliega fa’aletulafono a le Recipient (lē talia) e alo-ese mai ai i le sainia o so’o se konekarate po o konekarate toe teuteu e patino i le Executive Order 11246 o Setema 24, 1965, ma se Recipient (lē talia) o fa’asalaina fa’aletulafono, po o sē ua lē tausisia aiāiga fa’aletulafono o konekarate a le Malo fa’apea konekarate mo fausaga (Construction Contract) e tusa ai ma aiāiga a le Executive Order ma ua fa’asalaina ai i le solia ai o ta’iala mo avanoa tutusa e pei ona fa’amalosia i luga o i latou na sainia konekarate ma vaega o konekarate e le Pulega o Tulafono (administering agency) po o Failautusi a le Leipa (Secretary of Labor) e tusa ai ma aiāiga i lalo Part II, Subpart D o le Executive Order. E toe fa’aopopo ai, mo lē ua talosaga mo ia avanoa ua malie lava pe afai e lē manuia pe lē usita’ia tu’utu’uga ma aiāiga, o le a gaioi loa Pulega o Tulafono e: taofi, fa’amuta, fa’amalolo lē tumau atoa po o ni vaega o lenei fa’atupega mo (konekarate, nonōgātupe, inisiua, tupe fa’amaonia (guarantee)); e lē toe iai ni fesoasoani i le talosaga i lalo o lenei polokalame se’ia o’o ina maua ni fa’amaoniga e fa’amalieina ai le tausisia ai o tulafono e le fai talosaga; ma ua tu’uina atu lana mata’upu i le Ofisa o le Fa’amasinoga e aloa’ia ai fa’aletulafono.

5. ITULĀ FAIGALUEGA FA’AKONEKARATE MA TULAFONO FA’ATAPULA’A MO LE SAOGĀLEMŪ (SAFETY STANDARDS ACT) - 2  C.F.R. Part 200, Appendix II(E); 40 U.S.C. §§ 3702 and 3704; 29 C.F.R. § 5.5(b)

Tausisi i Itulā Faigaluega Fa’akonekarate ma Tulafono o le Saogālemū (Safety Standards Act).

(1) Aiāiga mo Ovataimi. E lē fa’atagaina le Recipient (le nate talia) po o se sui konekarate (subcontractor) ua sainia i lalo o galuega fa’akonekarate le fa’afaigaluegaina o tagata e  galulue e ova atu ma le 40 itula faigaluega o le vaiaso, se’ia vaganā ai ni taui e maua e nei tagata faigaluega ia lē itiiti ifo ma le 1 ½ fa’atele i le fua fa’avae o totogi mo itula uma ua sili atu ma le 40 itula i le vaiaso.

(2) Fa’asoligātulafono (Violation); Noataga mo totogi e le’i Totogiina (Liability for unpaid wages); Tau/Totogi o mea ua Fa’aleagaina (Liquidated Damages). I le solia ai o vaega o tulafono (clause) ua tā’ua i le parakalafa (b)(1) o lenei vaega, e tatau i le Ricipient (lē na te talia) ma so’o se sui fa’akonekarate (subcontract) ona nafa mo totogi e le’i totogiina. E nafa fo’i i laua mo le totogiina i le malo (o galuega uma fa’akonekarate ua faia mo le Itumalo o Columbia po o Teritori), mo tau/totogi o mea ua fa’aleagaina. O nei tau/totogi o mea ua fa’aleagaina e tatau ona fa’aalu i le totogiina o sui faigaluega fa’apitoa, e aofia ai leoleo-po ma tagata leoleo, ua fa’afaigaluega fa’asolitulafono ua a’afia ai vaega o tulafono (clause) o lo o tā’ua i le parakalafa (b)(1), i le aofa’iga e $27 mo aso uma o le kalena na fa’afaigaluega ai nei tagata fa’aovataimi e aunoa ma ni totogi o ovataimi e pei ona aiaia ai i vaega o le tulafono ua folasia i le parakalafa (b)(1).

(3) Taofiofi mo totogi e le’i totogiina ma tau fuafuaina mo tupe lusi. I luga lava o gaioiga a le Craft3 po o talosaga tusitusia mai i sui aloa’ia o Matagaluega o Leipa (Department of Labor) e tatau ai e le Craft3 ona taofia pe fa’amalosia le taofiaina o tupe mai i tupe e tatau ona totogiina mo galuega na fa’atinoina e le faikonekarate po’o le sui faikonekarate i lalo o ia konekarate po’o se isi lava konekarate a le Malo ma le ulua’i faikonekarate lava e tasi, po’o se isi lava fesoasoani fa’akonekarate a le malo e aiaia i le tulafono Contract Work Hours and Safety Standards Act, o lo’o u’umiaina e le ulua’i faikonekarate lava e tasi po’o le sui fa’akonekarate mo galuega e le’i totogiina ma tau fuafuaina mo tupe lusi pei ona aiaia i le fuaitau ua fa’ata’atia i le parakalafa (b)(2) o lenei vaega.

(4) Sui fa’akonekarate. O le tagata e mauaina fa’atupega po’o sui fa’akonekarate e tatau ona aofiaina i totonu o so’o se konekarate la’ititi le fuaitau ua fa’ata’atia i le parakalafa (b)(1) e o’o i le (4) o lenei vaega fa’atasi ai ma se fuaiupu (clause) e fa’amalosia ai sui fa’akonekarate e aofiaina ia fuaiupu (clause) i totonu o so’o se vaega maualalo fa’akonekarate. O le tagata e patino iai le konekarate e tatau ona gafa ma le tausisia e so’o se sui fa’akonekarate po’o se vaega i lalo o le va’ava’aiga a le sui fa’akonekarate i le fuaitau ua fa’ata’atia i le parakalafa (b)(1) e o’o i le (4) o lenei vaega.

6. TULAFONO MO LE FA’AITIITIA O LE FA’ALEAGAINA O LE EA (CLEAN AIR ACT) MA TULAFONO MO LE FA’AITIITIA O LE FA’ALEAGAINA O LE SUAVAI (THE FEDERAL WATER POLLUTION CONTROL ACT  – 2  C.F.R. Part 200, Appendix II(G); 42 U.S.C. §§ 7401-7671q.; 33 U.S.C. §§ 1251-1387
Tulafono mo le fa’aitiitia o le fa’aleagaina o le ea (Clean Air Act)
a. [bookmark: _Hlk48123953]Ua iai le maliega a le Ricipient (le na te talia) e tausisi ai i fuafa’atapula’a talafeagai, o poloa’iga po o tulafono fa’atonutonu e tusa ai ma aiāiga o le Clean Air Act, e pei ona toe teuteu i le, 42 U.S.C. § 7401 et seq.

b. Ua iai le maliega a le Ricipient (le na te talia) e ripotia ai ni faiga soligātulafono i Itumalo ma ua ia silafia ma taliaina fo’i le ripoti atu e le Itumalo o nei soligātulafono i le Federal Emergency Management Agency (FEMA) ma le vaega a le Environmental Protection Agency Regional Office.

c. Ua iai fo’i se maliega ma le Recipient (tagata na te talia) e aofia ai nei aiāiga i vaega o konekarate e sili atu ma le fa’atupega e $150,000 atoa po o se vaega o fesoasoani mai le malo e ala mai i le FEMA.

TULAFONO MO LE FA’AITIITIA AI O LE FA’ALEAGAINA O LE SUĀVAI (FEDERAL WATER POLLUTION CONTROL ACT)
(1) Ua iai le maliega a le Ricipient (tagata na te talia) e tausisi ai i fuafa’atapula’a talafeagai, o poloa’iga po o tulafono fa’atonutonu e tusa ai ma aiāiga o le Federal Water Pollution Control Act, e pei ona toe teuteuina i le, 33 U.S.C. 1251 etseq.

(2) Ua iai le maliega a le Ricipient (tagata na te talia) e ripotia ai ni faiga soligātulafono i Itumalo ma ua ia silafia ma taliaina fo’i le ripoti atu e le Itumalo o nei soligātulafono i le Federal Emergency Management Agency (FEMA) ma le vaega a le Environmental Protection Agency Regional Office.

(3) Ua iai fo’i se maliega ma le Recipient (tagata na te talia) e aofia ai nei aiāiga i vaega o konekarate e sili atu ma le fa’atupega e $150,000 atoa po o se vaega o fesoasoani mai le malo e ala mai i le FEMA

7. FA’ASALAGA MA FA’AMALOLOGA LĒ TUMAU - 2  C.F.R. Part 200, Appendix II(H); 2 C.F.R. pt. 180 and 2 C.F.R. pt. 3000

a. O lenei konekarate e aofia ai fefa’ataua’iga mo le fa’amoemoega o le 2 C.F.R. pt. 180 and 2 C.F.R. pt. 3000. O le itu na, e mo’omia ai fa’amaoniga mai le Ricipient (tagata na te talia) e fa’ailoa ai le leai o nisi o konekarate autū (Contractor’s Principals) (ua fa’auigaina i le 2C.F.R. § 180.995) po o vaega o latou faifaimea fa’atasi (fa’auigaina i le 2 C.F.R. § 180.905) ua tu’u’esea/vavae-eseina (fa’auigaina i le 2 C.F.R. § 180.940) po o ua fa’alēaogāina (fa’auigaina i le 2 C.F.R. § 180.935).

b. E tatau i le Ricipient (le na te talia) ona tausisi i aiāiga i lalo o le 2 C.F.R. pt. 180, subpart C ma le 2 C.F.R. pt. 3000, subpart C, ma ia tatau ona aofia ai ma ni aiāiga e tausisi ai i tulafono fa’atonutonu mo i latou o i vaega i lalo o lenei feagaiga.

c. O lenei tusi o fa’amaoniga e faʻalauiloai ni mea moni  e le Itumalo. A faʻamaonia mulimuli ane e leʻi usitaʻia e le Recipient (le na te taliaina) aiāiga a le 2 C.F.R. pt. 180, subpart C and 2 C.F.R. pt. 3000, subpart C, e fa’aopopo ai ma fofo ua fa’aavanoaina e le Itumalo, e ono mafai e le Malo ona sailia ni auala e foia ai, e aofia ai ae le gata ai i le faʻamalologa lē tumau ma / poʻo le faʻamutaina.

d. O Recipients (ē ua taliaina) o lo o i tauofoga po o ni talosaga mo se taui ua malilie e usitaʻia tulaga o le 2 C.F.R. pt. 180, vaega C ma le 2 C.F.R. PT. 3000, vaega C a’o aogā ma fa’aaogāina pea lenei tautua i le vaitaimi atoa o so’o se konekarate ua tula’i mai i nei tautua. E malilie fo’i i latou nei ina ia aofia ai aiāiga e fa’amalosia ai le tausisiga o fefa’ataua’iga fa’aletulafono i vaega lāiti.

8. TULAFONO TEUTEU E FA’ASAGATAU I FAIGA FA’AALĀTUA (BYRD ANTI-LOBBYING AMMENDMENT- 2  C.F.R. Part 200, Appendix II(I); 31 U.S.C. § 1352 (TOE TEUTEU)
Mo Recipients (i latou ua taliaina), o lo o ua faitalosaga atu po o tauofo mo se taui e $100,000 pe sili atu, e tatau ona faila tusi o fa’amaoniga e mana’omia. O tulaga (tier) uma ua agava’a i vaega (tier) i luga e lē tatau ona iai pe sa iai i ni faiga fa’aalātua e fa’aaoga ai fa’aputugātupe fa’aagaga a le malo e totogi atu i se tasi po o se fa’alapotopotoga e ono fa’atauānauina ai se tagata faigaluega/so’o’upu/sui o le malo i ni auala fa’asolitulafono e maua mai ai konokarate, o fa’atupega, po so’o se taui/fesoasoani e aofia i le 31 U.S.C. § 1352. O tulaga (tier) ta’itasi uma e tatau ona fa’ailoa so’o se itu’aiga faiga fa’aalātua na faia i Fa’aputugātupe e ese mai i le malo o lo o fa’aaogaina e maua ai ni taui/meaalofa mai le malo. O ia fa’amatalaga na pasi atu le tasi tulaga (tier) i le isi (tier) ma o’o atu ai i le Recipient (tagata ua taliaina) ma ua ia tu’uina atu nei tusi o fa’amaoniga i fa’alapotopotoga o tau’a’aoina atu nei fesoasoani.

Tusi Pasi Mana’omia.  Pe a talafeagai ai, e fa’amalosia uma Recipients (e taliaina) ona sainia ma tu’uina mai le tusi fa’amaonia nei:

APPENDIX A, 44 C.F.R. PART 18 – TUSI FA’AMAONIA E FA’ATATAU I FAIGA FA’AALĀTUA (CERTIFICATION REGARDING LOBBYING) 

Tusi Fa’amaonia mo Konokarate, Fa’atupega, Nonogātupe, ma Feagaiga Tu’ufa’atasi.
Ua fa’amaonia e lē ua sainia, lona malamalama ai ma talitonuga i:
1. E leai ni tupe fa’agaga a le malo ua totogiina po’o le a totogiina atu e lē ua sainia, i so’o se tagata mo faiga fa’aalātua pe fa’amoemoe e fa’atosina mai ai sui po o tagata faigaluega o se fa’alapotopotoga, o se sui komiti o le Fono Aoao (Congress), o se sui po o tagata faigaluega o le Fono Aoao, o se tagata faigaluega a se sui komiti o le Fono Aoao e iai se so’otaga mo le tau’a’aoina atu o konokarate a le malo, tu’ufa’atasia o Fa’atupega a le Malo,  faiga o nonogatupe a le malo, auai i le Tu’ufa’atasia o Feagaiga, ma le toe fa’aopopo, fa’aauau, toe fa’afouina, toe teuteu, po o le faiga o suiga i konokarate a le malo, o Fa’atupega, Nonogātupe po o Feagaiga ua sainia Fa’aletulafono.

2. Afai o iai ni isi Alagātupe e ese mai i Alagātupe Fa’aagaga a le Malo ua totogiina po o le a totogiina atu e lē ua sainia, i so’o se tagata mo faiga fa’aalātua pe fa’amoemoe e fa’atosina mai ai sui po o tagata faigaluega o se fa’alapotopotoga, o se sui komiti o le Fono Aoao (Congress), o se sui po o tagata faigaluega o le Fono Aoao, o se tagata faigaluega a se sui komiti o le Fono Aoao e iai se so’otaga mo le tau’a’aoina atu o konokarate a le malo, tu’ufa’atasia o Fa’atupega a le Malo,  faiga o nonogatupe a le malo, auai i le Tu’ufa’atasia o Feagaiga, e tatau i lē ua sainia ona fa’atumu ma tu’uina mai Standard Form-LLL, “Disclosure Form to Report Lobbying,” e tusa ai ma fa’atonuga.

3. E tatau i lē ua saini, ona aofia fa’amatalaga o lenei pepa o fa’amaoniga i pepa o fa’amaumauga o fa’amanuiaga mo vaega uma (e aofia ai vaega o konekarate, vaega o fa’atupega, ma konekarate i lalo o fa’atupega, nonogātupe, ma feagaiga tu’ufa’atasia) ma o sui uma ua sainia feagaiga fa’aletulafono e tatau ona fa’amaonia ma fa’ailoaina i lalo o le tulafono.
O lenei pepa o fa’amaoniga e avea ma fa’amaumauga o mea moni e fa’alagolago i ai a’o faia lenei fefa’ataua’iga po o tau’a’aoina i totonu. O le tu’uina mai o lenei pepa o fa’amaoniga, ua uia ai vaega muamua mo le faia po o le fa’aulufaleina i lenei fefa’ataua’iga sa fa’amalosia e le vaega 1352, ulutala 31, U.S. Code. So’o se tasi lava ua lē mafai ona failaina vaega o lo o mo’omia o le a fa’asalaina ia lē lalo ifo o le $10,000 ma e lē sili atu fo’i ma le $100,000 mo vaega taitasi ua fa’aletonu.
O lē ua taliaina (Recipient), ____________________, ua fa’amaonia pe ua fa’amautūina le fa’amaoni ma le sa’o atoatoa o fa’amatalaga ta’itasi ua i pepa o fa’amaoniga ma fa’alauiloa, pe a o iai. I fa’aopopoga, ua malamalama ma ua malie le taliaina (Recipient) o aiāiga o le 31 U.S.C. Chap. 38, Administrative Remedies for False Claims and Statemdents e aofia fo’i i lenei pepa o fa’amaoniga ma fa’alauiloa, pe a o iai.




________________________________________
Saini o le Sui Aloa’ia (Signature of Recipient’s Authorized Official)
_________________________________
Igoa ma le Tulaga o le Sui Aloa’ia (Name and Title of Recipient’s Authorized Official)

_______________________
Aso/Date


9. Fa’atauina o Oloa e Toe Maua mai i Otaota Lafoa’i/Lapisi (Procurement of Recovered Materials) - 2 C.F.R. Part 200, Appendix II(J); and 2 C.F.R. § 200.322

a. I le fa’atinoga o lea konokarate, e tatau i le Recipient (le nate taliaina) ona lē fa’atapula’aina le fa’aaogaina o oloa e maua mai ai isi oloa e pei o oloa (EPA-designated items) se’ia vaganā ai oloa e lē mafai ona maua mai:
i. I totonu o le taimi fa’atulagaina ona o tausisiga i taimi o fa’atinoga o le konekarate;
ii. Ona ua ___________________________
iii. I se tau talafeagai.

b. O fa’amatalaga e fa’atatau i nei aiāiga, fa’atasi ai ma le lisi o oloa fausia e le EPA (EPA-designated items), o lo o maua lea i le EPA’s Comprehensive Procurement Guidelines i luga o le upegatafa’ilagi (website) https://www.epa.gov/smm/comprehensive- procurement-guideline-cpg-program.

c. Ua iai le maliega a le nate talia (Recipient) e tausisia ma usitaia ai aiāiga ma tu’utu’uga mo’omia e talafeagai i le Vaega 6002 o le Tulafono (Solid Waste Disposal Act).

10. FA’ATAGAINA AVANOA I FA’AMAUMAUGA
O aiāiga mo’omia e talafeagi i lenei konekarate:
a. Ua iai le maliega o le Recipient (le na te taliaina) e na te tu’uina atu i le Itumalo, Pulega o le FEMA, Comptroller General of the United States, po’o se isi lava o latou sui aloa’ia e fa’atagaina ai ona su’esu’e i tusi, o pepa o fa’amatalaga, o pepa, ma fa’amaumauga a le Recipient (le na te taliaina) e talafeagai tonu i lenei konekarate mo le fa’amoemoega o le faia o su’esu’ega fa’asu’etusi, o iloiloga, ave’eseina o ni vaega, ma tusitusiga.
b. Ua ioeina fo’i e le Recipient (le na te taliaina) le tu’uina atu o le fa’atagaga i a i latou ua tāua i luga e toe gaosia ai i so’o se tulaga pe faia ni kopi o tusitusiga pe a mana’omia i se mafua’aga.

c. Ua iai fo’i le maliega a le na te talia (Recipient) e tu’uina atu le fa’atagaga i le Pulega a le FEMA po’o latou sui mamalu e mafai ai ona latou ulufale i vaega ma nofoaga o faia ai galuega ma fausaga e ala i tu’utu’uga o le konekarate.

d. I le tausisia ai o Tulafono a le Disaster Recovery Act of 2018, ua fa’ailoa ma malilie le Itumalo ma le Recipient (le na te taliaina) e leai ni gagana i lenei konekarate o fa’amoemoe e fa’asa ai su’esu’ega fa’asu’etusi po o su’esu’ega a pulega o le FEMA po le Comptroller General of the United States

11. FA’AILOGA (SEAL) A LE DHS, TAGĀVAI (LOGO), FU’A (FLAGS)

E lē fa’atagaina ona fa’aaogaina fa’ailoga (seals) a le DHS, tagāvai (logos), fa’ailoga o taua (crests), po’o le toe gaosia o fu’a e aunoa ma se fa’atagaga mai le FEMA.

12. TAUSISIA O TULAFONO A LE MALO, O TULAFONO FA’ATONUTONU, MA POLOA’IGA FA’APITOA
E fa’ailoa atu o tupe fesoasoani a le FEMA o le a fa’aaogāina e fa’atupe uma ai po na o se vaega o le konekarate. E tāua ai le tausisia o tulafono a le malo, o tulafono fa’atonutonu, o poloa’iga fa’apitoa, o tulafono, taualumaga ma ta’iala a le FEMA.

13. LEAI NI GAIOIGA FA’ALETULAFONO E FAIA E LE MALO
E lē o a’afia le malo i totonu o lenei konekarate ma e lē fa’aautū fo’i i ni gaioiga po o noataga i fa’alapotopotoga tuto’atasi, Recipient (le na te taliaina), po o se isi lava fa’alapotopotoga e fa’atatau i mata’upu e mafua mai i le konekarate.

14. POLOKALAME TAUFA’AVALEA MA TAUFA’ASESĒ PO’O TULAFONO E IAI SO’OTAGA - 31 U.S.C. §§ 3729-3733; 31 U.S.C. Chap. 38
Ua fa’ailoa e le Recipient (o lē ua na talia) o le 31 U.S.C. Chap. 38 (Administrative Remedies for False Claims and Statements) e fa’atatau i gaioiga a le Recipient (le na te talia) e fa’atatau i lenei konekarate.


AIĀIGA LAUTELE O LE HUD

O nei aiāiga ma tu’utu’uga e fa’aaoga i so’o se konekarate o maua mai ai ni vaega o alagatupe mai i fa’atupega ua faia e United States Department of Housing and Urban Development (“HUD”).  I fa’aopopoga, ia tausisia fo’i e le taliaina (Recipient) ta’iala a Federal Labor Standards Provisions ua folasia i Form HUD-4010, o lo o maua lea i le http://www.hud.gov/offices/adm/hudclips/forms/files/4010.pdf.

1. TA’IALA E PEI ONA MO’OMIA I AIAĪGA O TULAFONO.
O ta’iala uma o tulafono ma vaega o fa’amatalaga o lo o mo’omia e le tulafono, e fia tu’uina i totonu o lenei Feagaiga, e tatau ona auiliili lelei uma mo le tu’uina i totonu auā le faitauina ma le fa’amalosia o lenei Feagaiga e pei lava na aofia ai i totonu. Ae afai ua sasi po o ua galo ona tu’uina i totonu nei aiaiga, po o ua sesē lona fa’atumuina, e tatau ona toe fa’asa’oina i tusitusiga e fa’ailoa ai le vaega ua sasi po o ua sesē lona fa’atumuina.

2. TAUSISIGA O TULAFONO FA’AVAE MA TULAFONO FA’ATONUTONU.
Ia tausisia e le Craft3 tulafono fa’avae ma tulafono fa’atonutonu uma e talafeagai i Alagatupe a le Community Development Block Grant-Disaster Recovery funds ua tu’uina mai e le Disaster Relief Appropriations Act, 2013 (Pub. L. 113-2), e aofia ai, ma e lē fa’atapula’aina i le Office of Management and Budget Circulars, e ono a’afia ai le fa’atautaiga o nei alagatupe ma/po’o ua uma ona folasia i mata’upu i tupe fa’aalu , e aofia ai fa’atagaga o nei tupe fa’aalu.

3.	SOLIA O TU’UTU’UGA FA’AKONEKARATE.

E taofia e le Craft3 lona aiā tatau i fa’atautaia uma, fa’akonekarate po’o fōfō fa’atulafono e aofia ai ae e lē fa’atapula’aina, i fa’amālologa lē tumau po’o le fa’amutaina o lenei Maliega fa’atulafono, i tulaga e mauaina ai le tagata talia po’o se isi o ona sui fa’alekonekarate e lē o usita’ia pe solia so’o se tu’utu’uga o le Maliega fa’atulafono. Afai ae lē usita’ia pe solia fo’i e le tagata e mauaina fa’atupega po’o se isi o ona sui fa’akonekarate se tu’utu’uga o le Maliega, e tatau ona fa’asalaina i fa’asalaga ma sala tupe talafeagai ai. O tiute ma noataga ua fa’ae’e mai e fa’amatalaga o le Maliega ma aiā tatau ma fōfō fa’atulafono o lo’o i ai i lalo, e tatau ona fa’aopoopo atu ae e lē o se faʻatapulaʻaina o soʻo se tiute, noataga, aiā tatau ma fofō ia na faʻatulafonoina pe fa’atagaina e le tulafono. 

4.	TU’UTU’UGA FA’ALIPOTI

O  le tagata e mauaina e tatau ona faatumuina ma tuuina atu lipoti uma, i se faiga fa’atatau ma e tusa ona fa’atulagaina, e pei ona mo’omia e le Itumalo. O le tagata mauaina e tatau ona galulue fa’atasi ma taumafaiga a le Itumalo e usita’ia tu’utu’uga ma tulafono a le HUD e fa’atatau i lipoti, e aofia ai ae e le fa’atapula’aina i le 24 C.F.R. §§ 85.40-41 (po’o 84.50-52, pe a talafeagai) ma 570.507.

5.	O LE FA’ATAGAGA I FA’AMAUMAUGA

O le Setete, Matāgaluega o le Setete o Amerika Tau Fale ma Atia’ena o Taulaga, Fa’atonusili Āoāo o le Setete o Amerika, po’o so’o se tasi o latou sui tofia āloa’ia, e tatau ona i ai, i so’o se taimi mai lea taimi i lea taimi a’o tāina itulā masani fa’apisinisi, fa’atagaga i so’o se oloa tau galuega, tusi, pepa āloa’ia, pepa ma fa’amaumauga a le tagata taliaina e fa’atatau i lenei konekarate, auā le fa’amoemoe o le iloiloga, su’egātusi, su’esu’ega, atoa ai ma le faiga o fuaitau po’o vaega, kopi ma fa’amaumauga.  

6.	TAUSIGA/TEUINA O FA’AMAUMAUGA

O faʻamaumauga uma e fesoʻotaʻi ma lenei konekarate o le a teuina i se nofoaga tūtotonu ma o le a teuina mo se vaitaimi ia lē itiiti ifo ma le fa (4) tausaga talu mai le aso o le totogi mulimuli ma le tapunia o mataupu uma e faʻatatau i lenei feagaiga fa’akonekarate.

7.	KAMUPANĪ LĀITI MA TO’AITIITI, KAMUPANĪ FA’APISINISI A TAMA’ITA’I MA KAMUPANĪ TAU GALUEGA ALUALU I LUMA

O le a faia e le tagata mauaina tulaga mautū talafeagai e mautinoa ai o kamupanī to’aitiiti, kamupanī fa’apisinisi a tama’ita’i ma kamupanī tau galuega āluālu i luma o lo’o fa’aaogaina i vaega fa’akonekarate pe a mafai. O la’asaga e aofia ai:

1. Tu’uina o pisinisi (laiti, to’aitiiti, fa’apea fo’i ma kamupanī fa’apisinisi a tama’ita’i) e agava’a i luga o lisi talosaga;

2. Fa’amautinoaina o lo’o fa’atalosagaina pisinisi laiti ma to’aititi fa’apea ai ma kamupanī fa’apisinisi a tama’ita’i i so’o se taimi e ono mna’omia ai;

3. Vaevaeina o manaʻoga aofa’i, pe a talafeagai ai ma le tamāoaiga, i ni galuega laiti poʻo aofaʻiga telē e faʻatagaina ona auai e pisinisi laiti ma to’aitiiti fa’apea fo’i ma kamupanī pisinisi tamaʻitaʻi;

4. Fa’avaeina o taimi tufaina atu, pe a fa’atagaina e tu’utu’uga, e u’unā’ia ai le auai a pisinisi laiti ma to’aitiiti fa’apea fo’i ma kamupanī pisinisi tamaʻitaʻi;

5. Fa’aaogāina o le tautua ma fesoasoani a le Pūlega Fa’alepisinisi Lāiti (Small Business Administration) ma le Minority Business Development Agency o le Matāgaluega o Fefa’ataua’iga. 

8.	AIĀ TATAU I FAUSAGA E FAIA I LALO O SE KONEKARATE PO’O FEAGAIGA

O konekarate poʻo maliega mo le faʻatinoina o faʻataʻitaʻiga, atinaʻe, poʻo galuega suʻesuʻe e ao ona fa’amalosia mo aiā tatau a le Mālō Tele ma le tagata e taliaina fa’atupega i soʻo se iʻuga o fausaga e tusa ai ma le tulafono 37 CFR vaega 401, “Rights to Inventions Made by Nonprofit Organizations and Small Business Firms Under Government Grants, Contracts and Cooperative Agreements,” ma soʻo se tulāfono faʻatonutonu e tu’uina atu e le HUD.

9.	FA’ASAOINA O MALOSI’AGA

O le tagata e taliaina fa’atupega e tatau ona usita’ia aiāiga ma tulafono fa’amalosia e faʻatatau i le fa’asaoina o le malosi’aga ua tuʻuina atu e tusa ai ma le Faiga Faʻavae tau Malosi’aga (Energy Policy) ma le Tulafono Faʻasao (Tulafono Lautele 94-163).

10.	ULUTALA 6 O LE TULAFONO AIĀ TATAU O LE 1964 

O le tagata e taliaina fa’atupega e tatau ona usita’ia aiaīga o le Ulutala VI o le tulafono Civil Rights Act o le 1964. E lē tatau ona i ai se tagata e fa’asāina mai i le auai, tē’ena mai i fa’amanuiaga, pe e fa’asalaina fo’i i lalo o so’o se polokalama po’o gaioiga e maua ai fesoasoani tau tupe a le mālō ona o le aganu’u, lanu, po’o tupu’aga.

11.	VAEGA 109 O LE TULAFONO O LE 1974 E FA’ATATAU I FALE MA ATINA’E A NU’U 

E tatau ona ustia’ia e le tagata taliaina aiaīga o le Vaega 109 o le tulafono Housing ma Community Development Act o le 1974. E lē tatau ona fa’ailogaina se tagata i totonu o le Setete o Amerika, pe ave’eseina pe tē’ena mai fo’i i fa’amanuiaga i lalo o so’o se polokalama po’o gaioiga e fa’atupeina e alagātupe o lo o i lalo o lenei ulutala, ona o le aganu’u, lanu, tupu’aga po’o itūpā. O lo’o fa’apea mai fo’i le Vaega 109 e fa’asāina le fa’ailoga tagata ona o tausaga, i lalo o le tulafono Age Discrimination Act o le 1975 pe fa’atatau fo’i i se tagata agava’a e lē ato’ato’a le mālosi e pei ona aiaīa i le Vaega 504 o le tulafono Rehabilitation Act o le 1973, pei ona teuteuina. 

12. 	VAEGA 504 O LE TULAFONO TOE FA’ALELEIA O LE 1973 (REHABILITATION ACT)
. 
E tatau ona usita’ia e le tagata e taliaina fa’atupega Vaega 504 o le tulafono Toe Fa’aleleia po’o le Rehabilitation Act of 1973  (29 U.S.C. § 94), pei ona teuteina, atoa ai ma nisi tulafono talafeagai. 

Ua malie le tagata taliaina fa’atupega e lē fa’ailoga tagata e fa’atatau i le lē ato’ato’a o le malosi, pe ave’ese, pe tē’ena mai i fa’amanuiaga, e pei ona aiāina i lalo o so’o se polokalama po’o gaioiga e maua ai alagātupe a le Mālō e fa’aauala mai e le HUD. 

13. 	TULAFONO O LE 1975 E FA’ATATAU I LE FA’AILOGA TAGATA ONA O TAUSAGA  

E tatau e le tagata taliaina ona usita’ia tulafono o le Age Discrimination Act o le 1975 (42 U.S.C. § 6101 et seq.), pei ona teuteuina, fa’apea ai ma isi tulafono talafeagai. E lē tatau ona fa’ailogaina se tagata i totonu o le Setete o Amerika, pe ave’eseina pe tē’ena mai fo’i i fa’amanuiaga i lalo o so’o se polokalama po’o gaioiga e maua ai fesoasoani tau tupe mai le Mālō.

14.	FA’ASALAGA, FA’AMĀLOLOGA LĒ TUMAU MA LE LĒ AGAVA’A 

O le tagata taliaina e fai ma sui ma fa’amaonia e fa’apea o ia ma ona sui faigaluega e lē o fa’asalaina, fa’amalolo lē tumau, ave’eseina mai pe ua lē agava’a fo’i i polokalama fa’atupeina a le Mālō e pei ona aiaīa i le 2 C.F.R. vaega 2424.

15.	FETE’ENA’IGA O MALIEGA

E tatau e le tagata taliaina ona fa’ailoa atu i le Itūmalō i se taimi vave pe afai o lenei Maliega po’o se isi mea e fa’atatau i le galuega fuafuaina o lenei Maliega, ua tupu ai pe e ono tupu ai fo’i se fete’ena’iga o maliega (pei ona fa’amatalaina i le 2 C.F.R. Vaega 215 ma le 24 C.F.R. § 85.36 (or 84.42, pe a talafeagai ai)). E tatau e le tagata taliaina ona fa’amatala au’ili’ili le fete’ena’iga ua tupu pe e ono tupu fo’i i tusitusiga ina ia mafai ai e le Setete ona iloiloina ia fete’ena’iga e ono tupu. E tatau e le tagata taliaina fa’atupega ona tu’uina atu i le Itūmalō nisi fa’amatalaga fa’aopoopo e mo’omia e le Itūmalō ina ia iloilo atoatoa ma fa’atautaia ai ia fete’ena’iga e ono tupu mai. E tatau ona taliaina e le tagata talia ni fuafuaga talafeagai e fa’aitiitia ai le fete’ena’iga e fa’aaoga e le Itūmalō e aofia ai (ae lē fa’atapula’aina) le fa’aaogaina o se tagata tuto’atasi e fa’atinoina le vaega o le galuega lea e mafua ai le fete’ena’iga. 

16.	 VAEGA FA’AKONEKARATE

A faia ni konekarate, o le tagata e taliaina fa’atupega e tatau ona fa’atalosaga ma faia konekarate ma sui fa’akonekarate i se faiga e maua ai tauvaga talafeagai. O nisi tulaga mafaufauina e fa’atapula’aina ai le tauvaga e aofia ai ae lē gata ai i:

a. Tu’uina atu o mana’oga lē talafegai i luga o kamupani ina ia latou agava’a ai e fai pisinisi,

b. Talosaga lē talafegai e fa’atatau i le poto masani ma le so’otaga vā vā lalata,

c. Leai o ni faiga fa’atauvā i tau o oloa i le vā o kamupanī po’o le vā tu’ufa’atasi ma isi kamupanī,

d. Leai o ni fa’ailoga fa’atauvā i faufautua o lo’o i feagaiga fa’atulafono taofia,

e. Fete’ena’iga o maliega tau fa’alapotopotoga,

f. Faamaoti naʻo le igoa a se oloa ta’utā’ua ae lē o le faʻatagaina o se oloa tutusa e ofoina atu ma faʻamatalaina le faʻagaioiga o isi mea talafeagai e fa’atatau i faʻatauga, ma

g. So’o se faiga fa’aso’ona fai i le galuea’ina o fa’atauga.

O le tagata e taliaina fa’atupega e faailoaina atu i le Itumalo e fa’apea o galuega uma e ao ona faatinoina e tagata faigaluega ua iai le poto masani e fa’atatau ma galuega e talafeagai ai ma vaega o le tomai, a’o latou amanaiaina le natura ole galuega e tatau ona faatinoina i lalo o lenei konekarate.

O le tagata e taliaina fa’atupega o le a ia faitaulia aiaīga nei a le HUD General Provisions i soʻo se vaega fa’akonekarate tuuina atu e ia ina ia noatia ai ia aiaīga i luga o ia vaega fa’akonekarate ta’itasi faapea fo’i ma le fa’amalosiaina o ia tu’utu’uga i sui uma o konekarate laiti.

17.	TULAFONO O LE COPELAND “ANTI-KICKBACK” ACT 
(Fa’atatau i konekarate tau fausaga po’o fa’aleleia)

O totogi o tagata faigaluega o loʻo faʻatinoina galuega i lalo o lenei konekarate, e tatau ona totogi ma le lē faatuā’oia ma ia lē lalo ifo ma le fa’atasi i le masina e aunoa ma se totogi to’esea po’o se tupe fa’aolaola i luga o so’o se teugātupe vagana ai na’o totogi to’esea pei ona faʻamalosia e le tulafono pe faʻatagaina fo’i e tulafono fa’atonutonu talafeagai ua tu’uina mai e le Failautusi o Galuega (Secretary of Labor) e tusa ma le tulafono o le Copeland "Anti-Kickback Act" o Iuni 13, 1934 (48 Stat. 948; 62 Stat. 740; 63 Stat. 108; Title 18 USC § 874; ma Title 40 USC § 276c). O le sui fa’akonekarate e tatau ona usita’ia tulafono fa’atonutonu uma a le “Anti-Kickback” ma e tatau fo’i ona latou faitaulia ia aiaīga talafegai i totonu o konekarate laiti uma o lo’o aofia i lalo o lenei konekarate ina ia fa’amautinoa ai le latou usitai’a o ia aiaīga ma e tatau fo’i ona latou gafa ma le tu’uina atu o fa’amatalaga tautō e mo’omiaina mai ia i latou se’i vaganā ai ua i ai ni suiga mai le Failautusi o Galuega (Secretary of Labor) mo ia aiaīga po’o tu’usaunoaga mai i mea o lo’o fa’amalosia.

18.	TULAFONO E FA’ATATAU I TAIMI FAIGALUEGA FA’AKONEKARATE MA TULAGA SAOGALEMŪ ACT 
(Fa’atatau i konekarate tau fausaga e sili atu ma le $2,000 ma konekarate e latou te fa’afaigaluegaina inisinia po’o tagata faigaluega)

O le tagata taliaina fa’atupega e tatau ona usitaʻia Vaega 103 ma le 107 o le Contract Work Hours and Safety Standards Act (40 U.S.C. §§ 327-330) pei ona faʻaopoopoina e tulafono fa’atonutonu a le Matāgaluega o Leipa (Department of Labor) (29 C.F.R. vaega 5).

O tagata faigaluega ma inisinia uma e fa’afaigaluegaina e le tagata taliaina fa’atupega po’o sui fa’akonekarate, e tatau ona mauaina totogi ova taimi e tusa ai ma e aiaia i tu’utu’uga o le tulafono Contract Work Hours and Safety Standards Act, ma o le tagata e taliaina fa’atupega fa’apea ma sui fa’akonekarate e tatau ona usita’ia tulafono fa’atonutonu ua tu’uina atu atoa ai ma isi tulafono talafeagai a le Malo ma tulafono faatonutonu e faatatau i tulaga tau galuega.

19.	TULAFONO O LE DAVIS-BACON 
(Faatatau i konekarate tau fausaga e silia ma le $2,000 pe a manaomia e le polokalama faatulafono a le Malo)

E tatau e le tagata taliaina faatupega ona usitaia le tulafono o le Davis Bacon Act (40 U.S.C. §§ 276a to 276a-7) pei ona faaopoopoina e tulafono a le Matagaluega o Leipa (29 C.F.R. part 5). 

O tagata faigaluega ma inisinia uma e fa’afaigaluegaina e le tagata talia po’o sui fa’akonekarate e aofia ai tagata faigaluega a isi malo, i galuega fausiaina i lalo o lenei konekarate, e aiaia i tu’utu’uga o tulafono a le malo ma tulafono fa’atonutonu ua lisiina i lenei parakalafa, e tatau ona totogiina galuega i tau e lē itiiti ifo nai lo ē na manumalo i fausaga faapena i totonu o nofoaga pei ona fuafuaina e le Failautusi o Galuega e tusa ai ma le tulafono o le Davis-Bacon Act.

20.	FA’AMUTAINA ONA O MAFUA’AGA (Fa’atatau i konekarate e silia ma le $10,000)

Afai ae e lē fa’atinoina le fa’ataunu’uina e le tagata maua lona matāfaioi i lalo o lenei konekarate ona o so’o se mafua’aga, pe solia fo’i e le sui a lē tau’āaoina se vaega o le feagaiga, maliega, po’o aiāiga o lenei konekarate, o le a i ai le aiā tatau a le Itumalō (County) e fa’amutaina ai lenei konekarate e ala lea i le tu’uina atu o se fa’asilasilaga tusitusia i le sui e fa’ailoa ai le aso e fa’amuta ai, ia lē itiiti ifo ma le 5 aso a’o le’i o’o i le aso fa’amutaina. I lea tulaga (fa’amutaina), o pepa uma, fa’amaumauga, su’esu’ega, iloiloga, ata, fa’afanua, fa’ata’ita’iga ma lipoti na saunia e le sui i lalo o lenei konekarate, e tatau ona avea ma meatotino a le Itumalō (County) pe a filifili ai le Itumalō (County), a’o le sui, e tatau ona ia mauaina se taui talafeagai mo so’o se galuega ua māe’a ona fa’ataunu’uina e pei ona i lalo o aiāiga o lenei feagaiga. E ui lava i mea o tā’ua i luga, e lē tatau ona ave’eseina le sui mai noataga i le Itūmalō (County) mo ni fa’alētonu ua ia (sui) faia ona o le solia o le konekarate ma e mafai fo’i e le Itūmalō (County) ona taofi totogi i sui auā le fa’amoemoe o le fa’amatu’u sē’ia o’o i le taimi ua fuafuaina e fa’atusalia i le aofa’i o mea fa’alētonu a le Itūmalō (County) e totogiina e le sui. 

21. FA’AMUTAINA ONA O LE FAIGOFIE (Fa’atatau i konekarate e sili atu ma le $10,000)

E mafai e Craft3 ona fa’amutaina lenei konekarate i so’o se taimi e ala lea i le tu’uina atu o se fa’asilasilaga tusitusia i le tagata mauaina ia lē itiiti ifo ma le 10 aso. Afai ae fa’amutaina e le Itūmalō (County) le konekarate e pei ona aiāia i lenei feagaiga, o le a totogiina le sui mo le taimi na fa’aavanoina ma tupe alu fa’aalu e o’o atu i le aso fa’amutaina. 

22. VAEGA 503 O LE TULAFONO O LE TOEFAUSIA (REHABILITATION ACT O LE 1973) (Fa’atatau i konekarate e silia ma le $10,000)

E tatau i le tagata mauaina ona usita’ia le vaega 503 o le Rehabilitation Act o le 1973 (29 U.S.C. § 793), e pei ona suia, fa’atasi ai ma isi tulafono talafeagai.

Avanoa Tutusa mo Tagata Faigaluega e iai Mana’oga Fa’apitoa 

a. O le tagata mauaina e lē fa’ailoga tagata i se tagata faigaluega po’o se tagata talosaga mo se galuega ona o le lē ato’atoa o le tino po’o le mafaufau e fa’atatau i so’o se tulaga e agava’a ai le tagata faigaluega po’o le tagata talosaga mo se galuega. O le tagata taliaina e malie e faia se gaioiga mo le faʻatinoina, alualu i luma i le galuega ma e faia ma togafitia tagata agava’a e lē ato’atoa le malosi e aunoa ma le faʻailoga tagata e faʻatatau i le malosi o latou tino poʻo le mafaufau i faiga uma o galuega, e aofia ai mea nei:

	i.	Faʻafaigaluegaina, faʻasalalauga ma taualumaga o galuega talosaga;

ii.	Fa’afaigaluegaina, fa’aleleia, si’itia, fa’ailoga o le umiaina, fa’ato’ele, fesuia’iga, ave’eseina, fa’amutaina, aiā e toe fo’i mai ai mai le ave’eseina ma le toe faigaluega;

iii.	Tulaga o le totogi poʻo se isi ituaiga o taui ma suiga i taui;
 
iv.	Tofiga galuega, faʻavasegaina o galuega, faʻalapotopotoga faʻapitoa, faʻamatalaga o tulaga, laina o le āluālu i luma ma lisi matutua;

v.	Fa’atagaga mo le lē auai, fa’atagaga mo le ma’i po’o se isi lava fa’atagaga;

vi. 	Penefiti fa’aopoopo e ala i le galuega, e tusa lava pe fa’atautaia e le konekarate la’ititi;

vii.	Filifiliga ma lagolago tau-tupe mo aʻoaʻoga e aofia ai ma le tagata o lo o a’oa’oina,, fonotaga faʻapitoa, fonotaga ma isi gaoioiga talafeagai, ma le filifiliga mo livi tuʻūa e alu ai e aʻoaʻoina;

viii.	Gaoioiga faʻatupeina e le tagata taliaina e aofia ai fegalegalea’iga poʻo polokalama fa’afiafia; fa’apea ai ma 

ix. 	Soʻo se tu’utu’uga, aiaīga, poʻo se avanoa faigaluega.

b.  O le tagata taui e malie e usitaʻi i tulafono, tulafono fa’atonutonu, ma faʻatonuga talafeagai a le Failautusi o Le Leipa (Secretary of Labor) na tuuina mai e tusa ai ma le tulafono.

c.	I le tulaga o le lē usitaia e le tagata taliaina o aiaīga o lenei tusiga, o gaioiga mo le lē usitaʻia e mafai ona faia e tusa ai ma tulafono, tulafono fa’atonutonu, ma faʻatonuga talafeagai a le Failautusi o le Leipa (Secretary of Labor) na faia e tusa ma le tulafono.

d.	O tagata taliaina e malilie e fa’ailoaina i nofoaga iloga fa’avanoaina i tagata faigaluega ma tagata talosaga mo galuega fa’asilasilaga i se auala e fautuaina e le Deputy Assistant Secretary for Federal Contract Compliance Programs e saunia pe ala mai fo’i i le tagata ofisa e faia konekarate. O ia fa’asilasilaga e tatau ona fa’ailoa mai aiā tatau a tagata talosaga ma tagata faigaluega faʻapea fo’i ma noataga a le sui i lalo o le tulafono e faia gaioiga mausalī e fa’afaigaluega ma ‘auiluma ai galuega a tagata faigaluega agava’a ma tagata talosaga e i ai mana’oga fa’apitoa. E tatau ona ta’u atu e le sui mea o i totonu o le fa’asilasilaga i tagata talosaga ma tagata faigaluega o lo o i ai mana’oga fa’apitoa (fa’ata’ita’iga: o le faitauina atu o le fa’asilasilaga e le sui i se tagata e fa’alētonu le vaai pe tu’utu’u fo’i i lalo le fa’asilasilaga ina ia mafai e le tagata o lo o i le nofoa uili ona faitau i ai). 
e.	O le tagata taliaina o le a logoina fa’alapotopotoga galue ta’itasi po’o sui fo’i a tagata faigaluega o lo o i ai lona maliega fa’atasi po’o se isi malamalama’aga fa’alēkonekarate o lo o fa’amalosia ai le tagata taliaina i aiāiga o le vaega 503 o le Tulafono Toe Fa’aleleia o le 1973 (Rehabilitation Act of 1973), e pei ona teuteuina ma o lo o tu’uto e fai ni gaioiga mausalī e fa’afaigaluega ma fa’aleleia ai galuega a tagata ta’itasi o lo o i ai mana’oga fa’apitoa i le tino ma le mafaufau.

f.	O le a faitauliaina e le tagata taliaina aiāiga o lenei tūsiga i totonu o konekarate laiti po’o fa’atauga e silia ma le $10,000 se’i vaganā ua tu’usaunoa mai i tulafono, tulafono fa’atonutonu, po’o fa’atonuga a le Failautusi (Secretary) na tu’uina atu e tusa ma le vaega 503 o le tulafono pei ona teuteuina, ina ia fa’amalosia ai aiāiga fa’apena i luga o sui o galuega laiti po’o tagata fa’atau atu.O le a faia e le tagata taliaina gaioiga e fa’atatau i so’o se galuega laiti po’o se fa’atauga e pei ona mafai ona fa’atonuina e le Sui Lagolago Failautusi mo le Federal Contract Compliance Programs le fa’amalosia o ia aiāiga e aofia ai gaioiga mo le lē usita’ia o tulafono. 

23. 	POLOA’IGA FA’APITOA 11246 
(Fa’atatau i konekarate fausaga ma galuega laiti e silia ma le $10,000) 

O lē e taliaina e tatau ona tausisi i le Poloa’iga Fa’apitoa 11246 o Setema 24, 1965 fa’aulutalaina o le “Equal Employment Opportunity” pei ona teuteuina e le Poloa’iga Fa’apitoa 11375 o Oketopa 13, 1967 ma pei ona fa’aopoopoina i le Matāgaluega o tulafono fa’atonutonu a Galuega (41 CFR matāʻupu 60).

I le fa’atinoga o lenei feagaiga, ua malie le tagata taliaina e pei ona tā’ua i lalo:

a.	O le tagata taliaina e lē tatau ona fa’ailogaina se tagata faigaluega po’o se tagata talosaga mo galuega ona o le aganu’u, lanu, tapua’iga, itupā po’o tupu’aga. E tatau i konekarate laiti ona faia gaioiga mausalī e fa’amuautinoaina ai o tagata talosaga mo galuega e fa’afaigaluegaina ma o tagata faigaluega e fa’atatauina i taimi o galuega e aunoa ma le manatu i aganu’u, lanu, tapua’iga, itupā po’o tupu’aga. O ia fa’atinoga e tatau ona aofia ai ae e lē gata i mea nei: galuega, fa’aleleia, to’esea pe fa’amatu’u atu; fa’afaigaluegaina po’o fa’asalalauga fa’afaigaluega; ave’eseina pe fa’ate’aina; tulaga tau totogi po’o ni isi ituaiga tau totogi ma filifiliga mo a’oa’oga e aofia ai le tagata o lo o a’oa’oina. 

b.	O le tagata taliaina na te fa’ailoaina i nofoaga iloga fa’avanoaina mo tagata faigaluega ma tagata talosaga mo le fa’afaigaluegaina fa’apea ai ma fa’asilasilaga ua saunia e le tagata ofisa fa’akonekarate (Contracting Officer) o lo o fa’ata’oto ai aiāiga o lenei tūsiga e lē fa’ailoga tagata. E tatau i konekarate laiti ona fa’ailoa mai o tagata agava’a uma o le a mauaina le iloiloga mo le fa’afaigaluegaina e aunoa ma le manatu i aganu’u, lanu, tapua’iga, itupā po’o tupu’aga. 

c.	I le itū tau fa’atalosaga po’o fa’asasalalauga mo tagata faigaluega ua tu’uina atu e le tagata taliaina, o le a fa’ailoa mai ai o tagata agava’a uma o le a mauaina le iloiloga mo le fa’afaigaluegaina e aunoa ma le manatu i aganu’u, lanu, tapua’iga, itupā po’o tupu’aga. 

d.	O le tagata taliaina o le a avatuina (i le vāega ma sui ta’itasi o tagata faigaluega o lo o i ai lona maliega fa’atasi po’o se isi malamalama’aga tau fa’akonekarate) ni fa’asilasilaga ua saunia e le tagata ofisa mai le ofisa tau konekarate e fautua i le vāega ma sui o tagata fa’aigaluega e fa’atatau aga’i i tiute fa’amalosia a le tagata taliaina i lalo o le vaega 202 o le Poloa’iga Fa’apitoa 11246 o Setema 24, 1965 ma e tatau ona fa’ailoaina kopi o lea fa’asilasilaga i nofoaga iloga fa’avanoaina i tagata faigaluega ma tagata talosaga mo galuega.

e. O le a tausisia e le tagata taliaina aiāiga uma o le Poloa’iga Faapitoa 11246 o Setema 24, 1965, ma tulafono, tulafono fa’atonutonu fa’apea fa’atonuga talafeagai a le Failautusi o Galuega (Secretary of Labor). 

f.	O le a aumaia e le tagata taliaina fa’amatalaga uma ma lipoti mana’omia e le Poloa’iga Fa’apitoa 11246 o Setema 24, 1965, ma tulafono, tulafono fa’atonutonu fa’apea fa’atonuga talafeagai a le Failautusi o Galuega e tusa ai, ma o le a fa’atagaina le avanoa i tusi, fa’amaumauga ma fa’amatalaga tau tupe ua saunia e le ofisa tau konekarate ma le Failautusi o Galuega mo le fa’amoemoe o le su’esu’ega ina ia mautinoa le usita’ia o ia tulafono, tulafono fa’atonutonu ma fa’atonuga. 

g.	I le tulaga o le lē tausisia e le tagata taliaina o tūsiga lē fa’ailoga tagata o lenei feagaiga po’o ia tulafono, tulafono fa’atonutonu po’o fa’atonuga, o lenei konekarate e mafai ona fa’alēaogāina, fa’amutaina pe taofia atoa po’o se vaega ma o le konekarate laiti e mafai ona fa’alauiloa e lē agava’a mo ni isi konekarate a le mālō e tusa ai ma taualumaga ua fa’atagaina i le Fa’asologa Fa’apitoa 11246 ma o ia fa’asalaga e pei ona mafai ona fa’atagaina ma faiga fō’ia ua talosagaina pei ona aiāia i Fa’asologa Fa’apitoa 11246 o Setema 24, 1965, ma tulafono, tulafono fa’atonutonu po’o fa’atonuga a le Failautusi o Galuega po’o fa’apei ona aiāia i le tulafono. 

h.	E tatau e le tagata taliaina ona tu’ufa’atasia aiāiga o i luga e amata mai i le A e fa’asolo atu i le G i so’o se konekarate laiti po’o fa’atauga o oloa se’i vagana ai ua tu’usaunoa e le tulafono, tulafono fa’atonutonu po’o fa’atonuga a le Failautusi o Galuega ina ia fa’amalosia ai ia aiāiga i luga o sui o konekarate laiti. O le a faia e le tagata taliaina ia tulaga e fa’atatau i so’o se konekarate laiti po’o fa’atauga o oloa e pei ona fa’atonuina e le sui so’o’upu o le konekarate e avea ma auala e fa’amalosia ai ia aiāiga e aofia ai fa’asalaga mo le lē usita’ia, e tusa ai, peita’i, a tupu se tulaga e a’afia ai le tagata taliaina pe fa’amata’u ai fo’i o ia i fa’amasinoga ma sui o konekarate laiti po’o tagata fa’atau atu ona o se i’uga o ia fa’atonuga mai le ofisa tau konekarate, e mafai e le konekarate laiti ona talosagaina le United States e faia se fa’amasinoga e puipuia ai aiā a le United States.

24.	FA’AMAONIGA O NOFOAGA TU’UFA’ATASI 
(Fa’atatau i konekarate fausaga e silia le $10,000)

Ua fa’amaonia e le tagata taliaina lona lē tausia pe fesoasoani fo’i i le fa’avaeina o nofoaga tu’ufa’atasi ma e na te lē fa’atagaina fo’i tagata faigaluega i lalo o lana pulega e fa’atinoina ni auaunaga i so’o se mea o fai ai nofoaga tu’ufa’atasi. E fa’amaonia fo’i e le tagata taliaina lona lē tausia pe tu’uina atu mo tagata faigaluega so’o se nofoaga tu’ufa’atasi i so’o sona fa’avaeina ma e na te lē fa’atagaina fo’i tagata faigaluega i lalo o lana pulega e fa’atinoina ni auaunaga i so’o se mea o fai ai nofoaga tu’ufa’atasi. O le maliega a le tagata taliaina, o le solia o lenei tusipasi o le soli’aga lea i le avanoa tutusa o lenei feagaiga. 

E pei ona fa’aaogaina i lenei tusi fa’amaonia, o le uiga o le upu “nofoaga tu’ufa’atasi” e aofia ai so’o se potu e fa’atali ai, fale faigaluega, potu mālōlō ma fale tā’ele (tulou), fale’aiga ma isi nofoaga e aai ai, taimi uati, potu e loka ai meatotino ma isi nofoaga e teu ai po’o potu e sui ai, pākāga, vaipuna, nofoaga fa’afiafia, fe’avea’iga ma mea tau fale ua saunia mo tagata faigaluega o lo o vavae’eseina e fa’amatalaga tu’usa’o po’o ua vavae’eseina e fa’atatau i luga o aganu’u, lanu, tapua’iga po’o tupu’aga ona o āga, lotoifale po’o se isi lava mafua’aga.

Ua malie fo’i le tagata taliaina o le a ia mauaina tusi fa’amaonia e tutusa ma tusi fa’amaonia mai i sui fa’akonekarate (se’i vaganā na mauaina i ni vaitaimi ma’oti) a’o le’i tu’u aloa’ia atu taui mo konekarate laiti e silia le $10,000 lea e lē tu’usaunoa mai aiāiga o le avanoa tutusa; o le a ia taofiina fo’i ia tusi fa’amaonia i ona faila ma o le a ia tu’uina atu le fa’asilasilaga muamua i ia konekarate laiti na fautuaina (se’i vagana ua uma ona tu’uina atu e konekarate laiti lea lava tusi fa’amaonia i ni vaitaimi ma’oti). 

25.	FA’AMAONIGA O LE TAUSISIA O TULAFONO TAU EA MAMĀ MA SUAVAI
(Fa’atatau i konekarate e silia ma le $100,000)

O le Vaega e taliaina le faʻatupega ma ana konekarate laiti uma e tatau ona usitaʻia tulafono o le Clean Air Act, e pei ona teuteuina, 42 U.S.C. § 1857 et seq., tulafono o le Federal Water Pollution Control Act, e pei ona teuteuina, 33 U.S.C. § 1251 et seq., fa’apea ma tulafono faʻatonutonu a le Ofisa o le Puipuiga o le Siosiomaga e faʻatatau lea i le 40 C.F.R. Vaega 15 ma le 32, pei ona teuteuina, Vaega 508 o le tulafono Clean Water Act (33 U.S.C. § 1368) ma le Poloa’iga Fa’apitoa (Executive Order) 11738.

I le fa’aopoopoga i mea ua tā’ua muamua, o tagata uma e taliaina le fa’atupega ma konekarate laiti uma e lē tu’usaunoa, e tatau ona latou tu’uina atu i le tagata umia mea nei:

a. Aiāiga mai le vaega e taliaina le fa’atupega po’o konekarate laiti e fa’atatau lea i nofoaga o le a fa’aaogaina i le fa’atinoina o so’o se feagaiga po’o se konekarate laiti e lē o tu’usaunoa (fa’atagaina), e lē lisiina i le lisi Excluded Party Listing System e tusa ai ma le 40 C.F.R. 32 pe i luga fo’i o le Lisi o Violating Facilities ua tu’uina mai e le Environmental Protection Agency (EPA) e tusa ai ma le 40 C.F.R. Vaega 15, e pei ona teuteuina.

b. Maliega a le tagata taliaina e tausisia tu’utu’uga o le Vaega 114 o le tulafono Clean Air Act, pei ona teuteuina (42 U.S.C. § 1857 c-8) ma le Vaega 308 o le tulafono Federal Water Pollution Control Act, pei ona teuteuina,  (33 U.S.C. § 1318) e fa’atatau i asiasiga, mata’itūina, ulufale, lipoti ma fa’amatalaga, fa’apea ai ma isi tu’utu’uga o lo o tā’ua i le Vaega 114 ma le Vaega 308, atoa ai ma tulafono fa’atonutonu uma ma fa’atonuga ua tu’uina mai i lalo. 

c. Tu’utu’uga fa’apea o se tulaga o le mauaina o le konekarate, o le fa’asilasilaga vave o le a tu’uina atu o so’o se fa’ailoaga mai le Fa’atonu, Ofisa o le Federal Activities; EPA, e fa’ailoa ai o fale ua fa’aaogaina pe o le a fa’aaogaina fo’i mo le konekarate o lo o iloiloina e lisiina i le Lisi Excluded Party Listing System po’o le Lisi EPA o Violating Facilities.

d. Maliega a le tagata e taliaina fa’atupega e fa’apea o le a ia faitauliaina pe taumafai fo’i e fa’aaofia tulaga ma tu’utu’uga o i totonu o le parakalafa (A) e o’o atu i le (D) o lenei vaega i totonu o so’o se konekarate laiti e lē tu’usaunoaina ma fa’amalosia ai o le a faia e konekarate laiti ia gaioiga e pei ona fa’atonuina e le mālō o se auala e fa’amalosia ai ia aiāiga. 

26.	FA’ATAUANAUINA  (Fa’atatau i konekarate e sili atu ma le $100,000)

E fa’amaonia e le tagata ua taliaina fa’atupega, i lona iloa ma talitonuga, e fa’apea:

a. E leai ni alagātupe fa’agaga a le Mālō ua uma ona totogi pe o le a totogi fo’i e le Subcontractor po’o sona sui i se so’o se tagata mo le fa’atauanauina pe e taumafai fo’i e a’afia se tagata ofisa po’o se tagata faigaluega a se lālā so’oupu, se Sui o le Maota, se tagata ofisa po’o se tagata faigaluega o le Maota po’o se tagata faigaluega a se Sui o le Maota e feso’ota’i ma le tu’uina atu o so’o se konekarate a le Mālō, faia o so’o se alagātupe fa’agaga a le Mālō, faia o so’o se nōnōgātupe a le Mālō, ulufaleina i totonu o so’o se feagaiga ‘āufa’atasi ma le fa’alauteleina, fa’aauauina, fa’afouina, teuteuga po’o le suiga o so’o se konekarate a le Mālō, alagātupe fa’agaga, nōnōgātupe po’o maliliega fa’atasi.

b. Afai na totogi ni tupe e ese mai i tupe fa’agaga a le Mālō pe o le a totogi fo’i i so’o se tagata mo le fa’atauanauina pe e taumafai fo’i e a’afia se tagata ofisa po’o se tagata faigaluega a se lālā so’oupu, se Sui o le Maota, se tagata ofisa po’o se tagata faigaluega o le Maota po’o se tagata faigaluega a se Sui o le Maota e feso’ota’i ma le konekarate lenei a le Mālō, alagātupe fa’agaga, nōnōgātupe po’o feagaiga ‘āufa’atasi, ona tatau loa lea i le Recipient ona fa’atumuina ma lafo pepa fa’atumu Standard Form-LLL, “Disclosure Form to Report Lobbying,” e tusa ai ma ona fa’atonuga.

c. E tatau i le Vaega e taliaina le fa’atupega ona mo’omiaina le faitaulia o le gagana a lenei tusi fa’amaonia i totonu o pepa fa’ailoga mo tama’i vaega uma o le alagātupe a le Mālō (subaward) i ona vaega fa’atulaga uma (e aofia ai konekarate laiti, tama’i alagātupe ma konekarate i lalo o alagātupe, nōnōgātupe ma feagaiga ‘āufa’atasi) ma o sui tofia uma a fa’apotopotoga ua mauaina alagātupe a le Mālō (subrecipients) e ao ona fa’amaonia ma fa’alauiloa e tusa ai.

O lenei tusi fa’amaonia o se meafaitino fai ma sui o le mea moni ua fa’alagolago i ai ina ua faia pe ulufaleina lenei feuiuia’iga. O le tu’uina mai o lenei tusi fa’amaonia o se mea e mo’omia muamua auā le faia po’o le ulufaleina o lenei feuiuia’iga pei ona fa’atagaina e le Vaega 1352, ulutala 31, U.S. Code. O so’o se tagata e lē failaina le tusipasi o lo o mana’omia, e tatau ona fa’asalaina i se sala tupe e lē itiiti ifo ma le $10,000 ae e lē sili atu ma le $100,000 mo le lē utagia.

27. 	AIĀIGA MO FEAGAIGA FA’ALETULAFONO
(Fa’atatau i konekarate tau fausaga ma fale fa’aleleia e sili atu ma le $100,000)

O le tagata e taliaina fa’atupega e ao ona tausisia tu’utu’uga fa’afeagaiga a le (Itūmālō) County, se’i vaganā ai e le’i taliaina e le HUD, afai o le tulaga lea, ona tatau loa lea i le tagata e taliaina fa’atupega ona tausisiai tu’utu’uga maualalo tau feagaiga fa’aletulaono o mulimuli mai:

(1) O se tauofoga mautinoa mai so’o se tagata e faia le tauofoga e fa’atusatusaina i le lima pasene o le tau o le tauofoga. O le “tauofoga mautinoa” e tatau ona aofia ai tu’utō mausalī e pei o feagaiga fa’ale tauofoga, siaki fa’amaonia po’o isi feagaiga tau tupe e ō fa’atasi ma se tauofoga e fai ma fa’amautinoaga a le tagata e faia le tauofoga, i luga o le taliaina o lana tauofoga, o le a ia fa’atinoina ai ia pepa aloa’īa fa’ale konekarate e pei ona ono mo’omia i se taimi ma’oti. 

(2) O se feagaiga fa’atino e faia e le tagata e taliaina fa’atupega mo le 100 pasene o le tau o le konekarate. O le “feagaiga fa’atino” e fa’atinoina i le so’otaga ma le konekarate e malupuipuia ai le fa’ataunu’uina o noataga uma a le tagata e taliaina fa’atupega i lalo o lea feagaiga. 

(3) O se feagaiga totogi aga’i i le tagata e taliaina le fa’atupega mo le 100 pasene o le tau o le konekarate. O le “feagaiga totogi” e fa’atinoina i le so’otaga ma le konekarate e fa’amaonia ai le totogi pei ona fa’amalosia e le tulafono e fa’atatau i tagata o lo o faia galuega ma tu’uina atu meafaitino auā le fa’atinoina o galuega ua aiāia i totonu o le feagaiga. 

28. 	VAEGA 3 O LE TULAFONO TAU FALE MA TAULAGA ATINA’EINA ACT O LE 1968
(Pei ona fa’amalosia e tulaga talafeagai)

a. O le galuega e fa’atinoina i lalo o lenei feagaiga e noatia i tu’utu’uga o le vaega 3 o le tulafono tau Housing ma le Urban Development Act o le 1968, pei ona teuteuina, 12 U.S.C. § 1701u (vaega 3). O le fa’amoemoe o le vaega 3 o le fa’amautinoaina o galuega ma isi tulaga tau tamāo’āiga ua fa’atupuina e le fesoasoani a le HUD po’o pōlōketi fesoasoani a le HUD o lo’o aofia i le vaega 3, i le mafai e talafegai ai, o le a fa’asaga tonu i tagata e maualalo totogi aemaise lava tagata o mauaina fesoasoani tau fale a le HUD.
 
b. Ua malilie itū auai i lenei feagaiga e tausisia tulafono a le HUD o lo o i totonu o le 24 C.F.R. vaega 135 lea e fa’atinoina le vaega 3. E pei ona molimauina i le latou fa’atinoina o lenei feagaiga, o itū auai i lenei feagaiga latou te fa’amaonia lo latou lē auai i lalo o se konekarate po se isi lava fa’alavelave e ono taofia ai latou mai le usita’ia o le vaega 135 o le tulafono fa’atonutonu. 

c. O le tagata e taliaina fa’atupega e malie e tu’uina atu i fale faigaluega ta’itasi po’o ni sui o tagata faigaluega o lo o i ai lona maliega fa’atasi po’o se isi malamalama’aga (pe’ā o i ai), se fa’asilasilaga e fautuaina ai le fa’alapotopotoga o tagata faigaluega po’o le sui o tagata faigaluega e fa’atatau i tu’utō a le tagata e taliaina fa’atupega i lalo o lenei tūsiga vaega 3, ma o le a ia fa’apipi’iina kopi o lea fa’asilasilaga i nofoaga iloagofie a le fale faigaluega ia mafai ona vaai ai tagata faigaluega ma tagata talosaga mo a’oa’oga ma avanoa faigaluega. O lea fa’asilasilaga o le a fa’amatalaina ai mana’oga o le vaega 3, o le a tuʻuina mai ai fo’i le numera aofa’i ma faʻatulagaga o galuega e faʻatatau i totogi, avanoa o tagata a’oa’oina ma tulaga tau a’oa’oga, agavaʻa mo avanoa taʻitasi, igoa ma le nofoaga a le tagata talosaga mo avanoa ta’itasi, atoa ai ma le aso fuafuaina e amata ai galuega.

d. O le tagata e taliaina fa’atupega ua malie e aofia lenei fuaitau vaega 3 i soʻo se konekarate laiti e fuafua i le tausisia o tulafono fa’atonutonu o lo o i totonu o le 24 C.F.R. vaega 135 ma ua malie e faia se gaioiga talafeagai e pei ona aiaia i se aiaiga talafeagai o le konekarate laiti poʻo lenei fuaitau vaega 3, i luga o se sa’iliga fa’apea o le sui a le tagata e taliaina fa’atupega ua solia tulafono faatonutonu i le 24 C.F.R. vaega 135. O le sui a le tagata e taliaina fa’atupega o le a lē toe fa’afaigaluegaina i se isi konekarate laiti pe’ā i ai se fa’asilasilaga mai le Recipient pe o iloa fo’i e le Recipient na solia e lana sui tulafono fa’avae o lo’o i totonu o le 24 C.F.R. vaega 135.

e. O le tagata e taliaina fa’atupega o le a faʻamaonia mai e leai se avanoa faigaluega e aofia ai tulaga o le a’oa’o atu, ua tutumu: (1) pe’ā mae’a ona filifilia le sui faigaluega ae le’i fa’atinoina le feagaiga, ma (2) tagata e ese mai ia i latou e fa’atatau i ai tulafono o le 24 C.F.R. vaega 135 e tatau ona fa’asaga tonu i ai avanoa faigaluega, e le’i faʻatumuina e faʻaleaogaina galuega a le subcontractor i lalo o le 24 C.F.R. vaega 135. 

f. O le lē usita’ia o tulafono a le HUD o lo’o i le 24 C.F.R vaega 135 e mafai ona i’u ai i fa’asalaga, fa’amutaina o lenei feagaiga ona o le lē mautonu, ma le taofiga pe fa’amālōlō mai i fesoasoani fa’ale konekarate a le HUD i le lumana’i. 

g. E tusa ai ma le galuega e fa’atinoina i le so’otaga ma le vaega 3 e aofia ai fesoasoani tau fale Initia, vaega 7(b) o le tulafono Indian Self-Determination ma Education Assistance Act (25 U.S.C. § 450e) e fa’aaogaina fo’i i le galuega e fa’atinoina i lalo o lenei feagaiga. I le mafai e talafegai ai, e fa’amalosia e le vaega 7(b) le: (i) filifiliga tau galuega ma avanoa mo a’oa’oga ma le fa’afaigaluegaina e tatau ona tu’u atu i tagata Initia, ma (ii) filifiliga i le tauaaoina o konekarate ma konekarate laiti e tatau ona tu’u atu i fa’alāpotopotoga Initia ma pisinisi e ona e Initia. O itū auai o lenei feagaiga o loʻo noatia i aiāiga o le vaega 3 ma le vaega 7(b) ua malilie e tausisi i le vaega 3 i le maualuga talafeagai, ae lē o le faʻatagaga o le vaega 7(b).

29.	TULAFONO MO VAEGA TAU FALE (FAIR HOUSING ACT) 

E tatau i le tagata e taliaina fa’atupega ona usita’ia aiaīga o le tulafono Fair Housing Act o le 1968 pei ona teuteuina. E fa’asāina e le tulafono ona fa’ailoga tagata i le fa’atauina po’o le mautotogiina o fale, fa’atupeina o fale po’o le tu’uina atu o auaunaga tau pisinisi i so’o se tagata e fa’atatau i luga o le aganu’u, lanu, tapua’iga, itūpā, tupu’aga, mana’oga fa’apitoa po’o tulaga o aiga. E fa’asāina e le tulafono Equal Opportunity in Housing Act ona fa’ailoga tagata i le fa’atauina, mautotogiina, lisiina po’o isi fa’amatu’uina o fale nofo’īa pe fa’aaogaina po’o le nofoia o fale e fesoasoani ai alagātupe a le Mālō i tagata ta’ito’atasi e fa’atatau i luga o le aganu’u, lanu, tapua’iga, itūpā po’o tupu’aga. Fa’amolemole asiasi ane i le http://portal.hud.gov/hudportal/documents/huddoc?id=DOC_11868.pdf mo nisi fa’amatalaga. 

